
	ആമുഖം

	പ്രസാധകക്കുറിപ്പ്

	അവതാരിക

	ഓർമ്മച്ചിന്തകൾ

	വംശീയ കലാപം- ആരംഭം

	വംശീയ കലാപം എങ്ങനെ നടക്കുന്നു?

	വംശീയ കലാപത്തിന്റെ  അവസാന

	വംശീയ കലാപം കഴിഞ്ഞുള്ള സമയം

	മനഃഷ്യരുടെ പുനരധിവാസം

	അറിയപ്പെടാത്ത മാനുഷിക പ്രവർത്തനങ്ങൾ

	വംശീയ കലാപത്തിന്റെ അവശിഷ്ടങ്ങൾ

	വംശീയ കലാപത്തിൽ നിന്നും എങ്ങനെ രക്ഷ നേടാം.

	മാർഗ്ഗരേഖകൾ

	പ്രത്യേക ശ്രദ്ധയ്ക്ക്

	ഉപസംഹാരം

	

	ആമുഖം

	എന്റെ ആദ്യസംരംഭമാണിത്. ഒരു പ്രധാനലക്ഷ്യത്തോടെ യാണ് ഞാനിതിനു തുനിയുന്നത്. ഇന്ന് സമൂഹത്തിൽ നിന്നും അപ്രത്യക്ഷമായിക്കൊണ്ടിരിക്കുന്ന സമാധാനം, സാഹോദര്യം, സമത്വം, സന്തോഷം തുടങ്ങിയ സദ്ഗുണങ്ങൾ എന്നെന്നും നിലനില്ക്കണമെന്ന ആഗ്രഹം ചിന്തയിലും വാക്കിലും പ്രവൃ ത്തിയിലും പുലർത്തുന്ന ഒരു വ്യക്തിയാണ് ഞാൻ.

	പത്തൊൻപതു വർഷക്കാലം പട്ടാളത്തിൽ എഞ്ചിനീയറിംഗ് വിഭാഗത്തിലും ബോംബ് നിർവീര്യമാക്കൽ സംഘത്തിന്റെ പരിശീലകനായും നാടിനെ സേവിച്ച്, പട്ടാളത്തിൽ നിന്നും പിരിഞ്ഞിട്ടും വീണ്ടും ഒൻപതു വർഷം ശ്രീലങ്കയിൽ, ജീവൻ പണയം വെച്ചാണെങ്കിലും കുഴിബോംബ് നിർവീര്യമാക്കുക എന്ന ദൗത്യം ഏറ്റവും വിജയകരമായി പൂർത്തിയാക്കിയ എനി ക്ക് നമ്മുടെ രാജ്യത്തു പ്രതീക്ഷിക്കാതെ സംഭവിക്കുന്ന ബോം ബ് ആക്രമണങ്ങളും അശ്രദ്ധമായ ഇടപെടലുകൾ മൂലം വില പ്പെട്ട ഒരുപാട് ജീവിതങ്ങൾ നഷ്ടപ്പെടുന്നതും അതിനെത്തു ടർന്നുള്ള കഷ്ടതകളും കണ്ട് നിഷ്കിയനായി നില്ക്കാൻ കഴി യുന്നില്ല. അങ്ങനെ ചെയ്താൽ അത് രാജ്യദ്രോഹമായി ത്തന്നെ ഞാൻ കരുതുന്നു. അതിനാൽ എനിക്കറിയാവുന്നതും, അനു ഭവിച്ചും നിരീക്ഷിച്ചും പഠിച്ചതുമായ കാര്യങ്ങൾ സാമൂഹ്യ നന്മ യ്ക്കായി പങ്കുവെയ്ക്കാനുള്ള എന്റെ എളിയ ഒരു ശ്രമം മാത്ര മാണിത്.

	ഇതിനു എന്നെ പ്രോത്സാഹിപ്പിച്ചവരും സഹായിച്ചവരും ഒരുപാട് പേരുണ്ട്. ഈ സംരംഭത്തിന് അനുവാദം തന്നെ എന്റെ മേൽ അധികാരികൾ.... അവതാരിക എഴുതി അനുഗ്രഹിച്ച ശ്രീ. ഉണ്ണിക്ക്യഷ്ണൻ കണ്ണമ്പത്ത് (മുംബൈയിലെ ഭീകരാകമ ണത്തിൽ ജീവത്യാഗം ചെയ്ത അശോകചക ജേതാവായ കമാൻഡോ മേജർ സന്ദീപ് ഉണ്ണിക്ക്യഷ്ണന്റെ അച്ഛനാണ് അവതാരകൻ), എന്റെ ആശയങ്ങൾക്ക് പൂർണ്ണ പിന്തുണ നല്കിയ എന്റെ കുടുംബം. ഇന്റർനെറ്റിൽ എന്നെ വായിക്കു കയും വിലയിരുത്തുകയും ചെയ്ത നിരവധി സൗഹൃദങ്ങൾ..... ആവശ്യമായ വെട്ടിമാറ്റലുകളിലൂടെ ഭാഷാശുദ്ധി വരുത്തി പു സ്തകമാക്കിത്തന്നെ പ്രസാധകർ... എല്ലാവരോടും ഉള്ള എന്റെ നന്ദിയും സ്നേഹവും ഞാൻ ഇവിടെ മനസ്സു കൊണ്ട് കുറിക്കു 

	ഇത് ഔദ്യോഗികമായ ഒരു രേഖയല്ല. എല്ലാവരും അറി ഞ്ഞിരിക്കേണ്ടതും പിന്തുടർന്നാൽ നന്മമാത്രം കൈവരുന്നതു മായ ഓർമ്മക്കുറിപ്പുകൾ ആണ്. എന്റെ ഉദ്ദേശ്യശുദ്ധിയിൽ ദയ വായി ശങ്ക അരുതേ എന്ന അഭ്യർത്ഥനയോടെ ഞാനിത് നിങ്ങ ളുമായി പങ്കുവെയ്ക്കുന്നു.

	
	- മോഹന കൃഷ്ണൻ



	പ്രസാധകക്കുറിപ്പ്

	ഈ പുസ്തകത്തിന്റെ ആദ്യ വായനയിൽത്തന്നെ പ്രത്യേ കമായ ഒരു താല്പര്യം തോന്നി. നാം അറിയേണ്ടതും അനു വർത്തിക്കേണ്ടതുമായ വസ്തുതകളുടെ ഓർമ്മപ്പെടുത്ത ലാണ് ഇതിലൂടെ ലേഖകൻ സാദ്ധ്യമാക്കിയിരിക്കുന്നത്. നി സ്സാരമായി തള്ളിക്കളയേണ്ട അറിവുകളല്ല ഇതിൽ ഉള്ളത്.

	കളിപ്പാട്ടങ്ങൾ, പൊതിച്ചോറുകൾ തുടങ്ങി പല രൂപത്തിലും ഭാവത്തിലും നമ്മേ സമീപിക്കുന്ന ദുരന്തങ്ങൾ തിരിച്ചറിയാനും ഒരു പരിധിവരെയെങ്കിലും ഒഴിവാക്കാനും ഈ ഓർമ്മച്ചി ന്തുകൾ സഹായകമാകും. പേരു സൂചിപ്പിക്കുന്നതു പോലെതന്നെ സാമൂഹ്യനന്മയ്ക്കക്കായി നമുക്കും ഇത് സ്വീകരിക്കാം.

	ആശംസകളോടെ പ്രസാധകർ

	 സീയെല്ലെസ് ബുക്സ്

	അവതാരിക

	ധാരാളം ലേഖനപരമ്പരകളും പുസ്തകങ്ങളും എടുത്തു കാട്ടിയ ഒരു വിഷയമാണ് ശ്രീ. മോഹനകൃഷ്ണൻ ഈ ലഘു പുസ്തകത്തിലൂടെ വീണ്ടും നമുക്ക് മുന്നിൽ വെയ്ക്കുന്നത്.

	സ്ഫോടകവസ്തുക്കളുടെ അന്ധമായ അതിവീര്യവും അത് നിർവ്വീര്യമാക്കുന്നതിൽ നേരിടേണ്ടി വരുന്ന കാലതാമസവും ബുദ്ധിമുട്ടുകളും വളരെ കാര്യക്ഷമമായ രീതിയിൽ അദ്ദേഹം പ്രതിപാദിക്കുന്നു. നേരിട്ടുള്ള അറിവും അതിലുപരി പരിചയ സമ്പന്നതയും ഈ മുൻ ജവാന് മുതൽക്കൂട്ടാവുന്നു ഇവിടെ.

	വളരെ നിസ്സഹായമായും ദയനീയമായും ഇന്ന് ലോകം നേരിടുന്ന വിപത്ത് ഏതാണ്ട് ഭംഗിയായിത്തന്നെ ശ്രീ. മോഹന കൃഷ്ണൻ അവതരിപ്പിക്കുന്നു. പലദേശങ്ങളിലും, എന്തിന ധികം, നമ്മുടെ സ്വന്തം ജബൽപ്പൂരിലും മറ്റും ഏതു നിമിഷവും പൊട്ടിത്തെറിച്ച് വൻ അപകടം വരുത്താവുന്ന പാഴായ വൻ സ്ഫോടക വസ്തുശേഖരം ഒന്നും ചെയ്യാനാവാതെ കിടക്കുന്നു എന്നത് ആശ്ചര്യജനകവും ഉദേഗജനകവുമാണ്.

	ശ്രീലങ്കയിൽ നേരിട്ട് കണ്ട കാര്യങ്ങളാണ് വിവരിക്കപ്പെടുന്ന തെങ്കിലും ലോകത്ത് പല പ്രാന്തങ്ങളിലും സ്ഥിതി ഇതുതന്നെ യാണെന്നത് ഞെട്ടിപ്പിക്കുന്ന യാഥാർത്ഥ്യമാണ്.

	പിഴുതെറിയപ്പെട്ടുവെങ്കിലും തമിഴ്പുലികളുടെ' പോരാട്ടവീ ര്യം പുകഴ്ത്തിപ്പാടുന്നവർ ഇന്നും നമുക്കിടയിലുണ്ട്. നശീകര ണം മാത്രം ലക്ഷ്യമായുള്ള ധാരാളം സമൂഹങ്ങൾ ഈ നൂറ്റാ ണ്ടിലും ഉണ്ട്. ജയിക്കണം എന്ന ഒരൊറ്റ ലക്ഷ്യം. അതിനായി എന്ത് ചെയ്യുവാനും മടിക്കാത്ത മനസ്സാന്നിദ്ധ്യമുള്ള വിഭാഗ ങ്ങൾ ഉള്ളിടത്തോളം കാലം ശ്രീ. മോഹനകൃഷ്ണൻ വിഭാവനം ചെയ്യുന്ന നല്ല നാളെ വളരെ അകലെയാണെന്ന യാഥാർത്ഥ്യം വീർപ്പുമുട്ടിക്കുന്നു.

	“ഒരു ജവാന്റെ ഓർമ്മച്ചിന്തുകൾ" ഒരു സാധാരണ മനുഷ്യ സ്നേഹിയുടെ രോദനമായി നമെ ചിന്തിപ്പിക്കുന്നു. ആശിക്കാം ഇനിയും നമുക്ക്

	ഉണ്ണിക്ക്യഷ്ണൻ കണ്ണമ്പത്ത്

	 

	 

	സമർപ്പണം

	ബോംബുകളാൽ

	ജീവിതം പൊലിഞ്ഞുപോയ

	ഓരോ ജീവനും,

	അതിന്റെ ദുരിതഫലം

	അനുഭവിക്കുന്ന

	ഓരോരുത്തർക്കുമായി

	ഈ പുസ്തകം സമർപ്പിക്കുന്നു.

	 


ഓർമ്മച്ചിന്തകൾ

	സമാധാനവും സന്തോഷവും സ്നേഹബന്ധങ്ങളും ശാസ്ത്രീ യചിന്തയിലധിഷ്ഠിതമായ കർമ്മങ്ങളും നാടിനെ വികസനത്തിന്റെ പാതയിലേയ്ക്കു നയിക്കണമെന്നും സമത്വസുന്ദരമായ ലോകം കൈ വരണമെന്നും അതിയായി ആഗ്രഹിക്കുകയും അതിനായി മാത്രം നിരന്തരം പരിശ്രമിക്കുകയും ചെയ്യുന്ന ഒരു വ്യക്തിയാണ് ഞാൻ. എന്റെ ഇത്രനാളത്തെ ജീവിതാനുഭവങ്ങൾ നിങ്ങളുമായി പങ്കുവെ യ്ക്കുവാൻ ഏറ്റവും അനുയോജ്യമായ സമയമാണ് ഇതെന്ന് ഞാൻ കരുതുന്നു.

	ഇന്ന് വാർത്തകളിൽ നിറഞ്ഞു നില്ക്കുന്ന സംഭവങ്ങളിൽ പ്രധാ നമാണ് സ്ഫോടനങ്ങൾ. അതുമൂലമുണ്ടാകുന്ന നാശനഷ്ടങ്ങൾ, ജീവഹാനികൾ, സാമൂഹ്യവിപത്തുകൾ, മൂല്യച്യുതികൾ... അങ്ങ നെ പറഞ്ഞാൽ തീരില്ല സങ്കടങ്ങൾ...

	ഇതിനൊരു അറുതി വരണം. ഭയമില്ലാതെ ജീവിക്കാനുള്ള ഒരു സാഹചര്യം ഇന്നുമാത്രമല്ല വരുംതലമുറകൾക്കും സംജാതമാക ണം. അതിനുള്ള ഒരു ചെറിയ ശ്രമമാണ് ഇത്. ഇതുകൊണ്ട് എല്ലാം നേരെയാകും എന്ന അമിതപ്രതീക്ഷയൊന്നും എനിക്കില്ല. അണ്ണാൻ കുഞ്ഞിനും തന്നാലായത് എന്നാണല്ലോ. എന്റെ വാക്കുകൾ ഒരു ജീവനെങ്കിലും രക്ഷപ്പെടാൻ ഇടയാക്കുമെങ്കിൽ, മതി. അതൊരു വൻ വിജയമായി ഞാൻ കരുതും.

	ഏകദേശം ഒരു ലക്ഷത്തിനടുത്ത് ആളുകൾ മരിച്ചു എന്ന് കണ ക്കാക്കുകയും, അതിൽ കൂടുതൽ ആളുകൾ മരിച്ച് ജീവിക്കുകയും, പറയാൻ പറ്റാത്തത്ര നാശനഷ്ടങ്ങൾ ഉണ്ടാകുകയും ചെയ്തത യുദ്ധ ഭൂമിയിലുടെ ഞാൻ നിങ്ങളെയുംകൊണ്ടു പോകുകയാണ്. അതിനു മുമ്പ് എന്നെ ഒന്നു പരിചയപ്പെടുത്തുന്നത് നന്നായിരിക്കുമല്ലോ.എന്തെല്ലാമോ എഴുതണമെന്ന് തോന്നുന്നുണ്ട്. പക്ഷേ എങ്ങനെ തുടങ്ങണമെന്ന് അറിയുന്നില്ല. വയസ്സ് 50 കഴിഞ്ഞു. പതിനേഴ് വയസ്സ് മുതൽ നാടും വീടും വിട്ട് ഇറങ്ങിയതാണ്. കുറേ മനുഷ്യ രേയും അവരുടെ ജീവിതവും, ജീവിതരീതികളും കണ്ടു. എല്ലാം ഓർമ്മയില്ലെങ്കിലും കുറേ മറക്കാനാവാത്ത കാര്യങ്ങൾ എപ്പോഴും മനസ്സിൽ തട്ടിക്കൊണ്ടിരുന്നു. ഇതെല്ലാം ആരും അറിയാതെ എ ന്നിൽത്തന്നെ ഒളിപ്പിച്ച് വെയ്ക്കണോ, അതോ അതെല്ലാം മരിച്ചുപോ കുമ്പോൾ കൂടെ കൊണ്ടുപോകാതെ നാടിന്റെ നന്മയ്ക്ക് വേണ്ടി ഏതെങ്കിലും വിധത്തിൽ ഉപയോഗിക്കണമോ എന്ന ചിന്ത എന്നെ അലട്ടിക്കൊണ്ടിരുന്നു. കൂട്ടുകാർക്കെല്ലാം യുദ്ധഭൂമിയിലെ കഥ കളെപ്പറ്റി കേൾക്കാൻ വലിയ ആഗ്രഹമായിരുന്നു. സമയം കിട്ടു മ്പോൾ, ആരെങ്കിലും അതിനെപ്പറ്റി ചോദിച്ചാൽ പറയണമെന്ന് ആഗ്ര ഹമുണ്ടായിരുന്നു എങ്കിലും അതിനു ശ്രമിച്ചില്ല. കാരണം പറയാ നുള്ളത് ചുരുക്കി പറയാവുന്ന വെറും കഥയല്ല. ചുരുക്കി പറഞ്ഞാൽ ആർക്കും ഒന്നും മനസ്സിലാവുകയും ഇല്ല. കേൾക്കുന്നവർക്ക് വിശ്വാ സവും വരില്ല. ഞാൻ എന്നെത്തന്നെ വലുതാക്കി പറയുകയാണെന്ന് ചിലർ പറയും. ചിലപ്പോൾ കേൾക്കുന്നവർക്ക് ബോറടിക്കുകയും ചെയ്യും. മറ്റുചിലരാകട്ടെ അവൻ ഒരു പട്ടാളക്കാരനാണ് വെറുതെ വെടിപൊട്ടിക്കുകയാണ് എന്നാകും പരിഹസിക്കുക. വെറുതെ പൊ ല്ലാപ്പ് ഒന്നും വേണ്ട എന്ന് തീരുമാനിച്ചിരിക്കുമ്പോഴാണ് എന്റെ ഒ രു ചേച്ചിയോടും ഏട്ടനോടും ഈ വിഷയങ്ങളെപ്പറ്റി സംസാരിക്കാൻ ഇടവന്നത്. മനസ്സിലുള്ള ആശയം പങ്കുവെയ്ക്കേണ്ടത് സമൂഹത്തി ന്റെ ആവശ്യമാണ് എന്നും അതിൽ നിന്നും പിന്തിരിഞ്ഞു നില്ക്കു ന്നത് തെറ്റാണെന്നും അവർ പറഞ്ഞത് ഉൾക്കൊണ്ടുകൊണ്ടാണ് ഞാൻ ഇത് എഴുതുവാൻ തുടങ്ങിയത്.

	19 വർഷം ഇന്ത്യൻ ആർമിയിൽ മദ്രാസ്സ് എഞ്ചിനീയറിങ്ങ് ഗ്രൂ പ്പിൽ ആയിരുന്നു സർവ്വീസ് ചെയ്തത്. എം.ഇ.ജിയിൽ നാലു വർഷവും, എൻ.എസ്.ജിയിൽ അഞ്ചു വർഷവും ട്രെയിനിംഗ് കൊടു ക്കുന്ന ഒരധ്യാപകനായിരുന്നു. എൻ.എസ്.ജി.യിൽ സർവ്വീസിലിരി ക്കുമ്പോൾ ഡയരക്ടർ ജനറൽ ഓഫ് എൻ.എസ്.ജി.യുടെ നല്ല സർവ്വീസിനുള്ള അവാർഡും കരസ്ഥമാക്കിയിരുന്നു. എം.ഇ.ജി യി ലായിരിക്കുമ്പോൾ എന്റെ മെക്കാനിക്കൽ ജോലി യിലുള്ള താല്പര്യം കണ്ടു കൊണ്ടാണ് എനിക്ക് എൻ. എസ്. ജി.യിലേക്ക് പോസ്റ്റിംഗ് കിട്ടിയത്. ഇന്ത്യയിലെ അധികസ്റ്റേറ്റിലും പല ആവശ്യ ങ്ങൾക്കായി പോയിട്ടുണ്ട്. ആദ്യം പോസ്റ്റിംഗ് പഞ്ചാബിലായിരുന്നു. ആറു മാസത്തിനു ശേഷം കാശ്മീറിലെ ലഡാക്ക് എന്ന സ്ഥലത്തേ ക്കായിരുന്നു പോയത്. അങ്ങനെ എല്ലാ സ്ഥലവും കറങ്ങി 2001-ൽ പെൻഷൻ വന്നതും കാശ്മീരിൽ നിന്നുതന്നെ. പട്ടാളം വലിയ ഇഷ്ട മായിരുന്നു. എന്നും പുതുമകൾ ചെയ്യുകയും ഓഫീസർമാരിൽ നിന്ന് നല്ലപേരു സമ്പാദിക്കുകയും ചെയ്യുക എന്നതായിരുന്നു എന്റെ ലക്ഷ്യം. സേവനം തുടരാൻ അവസരം ഉണ്ടായിരുന്നിട്ടും ഞാൻ പെൻഷന് എഴുതിക്കൊടുത്തു. അതിനുള്ള കാരണങ്ങളിലൊന്ന് എന്റെ കമാന്റിംഗ്ഓഫീസറുടെ വിമർശനം ആണ്. ഞാൻ ബോർഡ റിൽ സോളാർലൈറ്റുകൾ ഘടിപ്പിച്ചുകൊണ്ടിരിക്കുമ്പോൾ എന്റെ മനസ്സിൽ തോന്നിയ ഒരാശയം കമാന്റിംഗ്ഓഫീസറോട് പറഞ്ഞു.

	അദ്ദേഹം എന്റെ ആശയത്തോട് യോജിക്കാതെ അതിനെ വിമർശി ക്കുകയാണ് ഉണ്ടായത്. പട്ടാളത്തിൽ എനിക്കു ഡാഫ്റ്റ്മാൻ ട്രേഡ് ആണ് കിട്ടിയത്. മെക്കാനിക്കൽ സൈഡിൽ ആയിരുന്നു. കൂടുതൽ താല്പര്യം. ട്രേഡ് അലോട്ട് ചെയ്യുമ്പോൾ ഞാൻ ഇലക്ടീഷ്യൻ പ്രേടഡ് ചോദിച്ചതാ ണ്. അന്ന് ഒഴിവ് ഇല്ലാത്തത് കൊണ്ട് കിട്ടിയില്ല. പകരം അലോട്ട് ചെയ്തതാണ് ഇത്. പഠിക്കുമ്പോൾ തന്നെ കുറച്ച് ഇലക്ട്രിക്കൽ പണി എല്ലാം അറിയാമായിരുന്നു. കുറച്ചുകാലം ഇലക്ട്രിക്ക് കട യിൽ ജോലി നോക്കിയതുമാണ്. ഡാഫ്റ്റ്മാൻ ട്രേഡ് അലോട്ട് ചെയ്തപ്പോൾ സന്തോഷം മനസ്സിൽ തോന്നിയിരുന്നു. കാരണം ഒരു പുതിയ ജോലികുടി പഠിക്കാമാലോ. പട്ടാളത്തിൽ കൂടുതലായി ഇല ക്ടിക്കൽ സംബന്ധമായ കാര്യങ്ങളാണ് ചെയ്തിരുന്നത്. അങ്ങി നെയാണ് എന്നെ സോളാർലൈറ്റ് ഫിറ്റുചെയ്യാൻ തിരെഞ്ഞെടുത്ത ത്. അതിർത്തിയിൽ വൈദ്യുതി ഇല്ലാത്തതുകൊണ്ട് ഗവൺമെന്റ് സോളാർലൈറ്റ് ഘടിപ്പിക്കുന്നതിന് ഞങ്ങളുടെ റജിമെന്റിനാണ് ടാസ്ക് നല്കിയത്. ലൈറ്റുകൾ ഫിറ്റുചെയ്യുന്നതിന്റെ പുറക് വശത്ത് ഓരോ 25 മീറ്റർ ഇടവിട്ട ഡ്യുട്ടി പോസ്റ്റുകളുണ്ടായിരുന്നു. ഓരോ പോസ്റ്റിലും നാലുപേർ വീതം ഡ്യുട്ടിയിലുണ്ടായിരുന്നു. എന്റെ സോളാർലൈറ്റ് ഫിറ്റുചെയ്തുകഴിഞ്ഞാൽ ഞാനും അവിടെ ഡ്യ ട്ടിക്ക് നില്ക്കേണ്ടിയിരുന്നു.

	ഓരോർത്തർക്കും രണ്ടു മണിക്കൂറാണ് ഡ്യുട്ടി. തോക്കിൽ ഉണ്ട നിറച്ച് ഓരോരുത്തരുടേയും മുൻവശത്തുള്ള 25 മീറ്റർ സ്ഥലത്തേക്ക് കണ്ണുചിമ്മാതെ, ശത്രുക്കൾ നഴഞ്ഞ് കയറുന്നുണ്ടോ എന്ന് നോക്കി യിരിക്കണം. ചെറിയ ഒരു പാകപ്പിഴവന്നാൽ ശത്രുക്കൾ വന്ന് പോ സ്റ്റിൽ ഉള്ളവരുടെ കഥകഴിക്കും. നമ്മുടെ നാടിന് തന്നെയാണ് നഷ്ട വും ഭീഷണിയും. അതുകൊണ്ട് എല്ലാവരും കണ്ണിൽ എണ്ണയൊഴിച്ച് ഡ്യുട്ടി ചെയ്തുകൊണ്ടിരിക്കും. ഇങ്ങനെ ഡ്യുട്ടി ചെയ്യുമ്പോൾ പോസ്റ്റിനു മുമ്പിൽ ഉണ്ടാകുന്ന ചെറിയ ഇളക്കങ്ങൾ കൊണ്ടു പോലും അധികവും വെറുതെ ഫയറിംഗ് ചെയ്യേണ്ടിവന്നിട്ടുണ്ട്. ഒരു ചെറിയ മരം ആടിയാലോ, മൃഗങ്ങൾ പോയാലോ ഫയറിംഗ് ആരം ഭിക്കുകയും ഒരു പോസ്റ്റിൽ നിന്ന് തുടങ്ങിയാൽ മറ്റു പോസ്റ്റുക ളിൽ നിന്നും അതു തുടരും. എല്ലാവരും ഭയത്തിൽത്തന്നെ ഒരുപോള കണ്ണടയ്ക്കാതെ കഴിഞ്ഞുകൂടുകയായിരുന്നു. അങ്ങനെയിരിക്കു മ്പോഴാണ് സോളാർ ലൈറ്റ് വരുന്നത്. അതു വന്നപ്പോൾ പോസ്റ്റിന് മുൻഭാഗം കാണാം എന്നായി. എന്നാൽ എന്തെങ്കിലും ഒരനക്കം സംഭവിച്ചാൽ സ്ഥിതി പഴയതുതന്നെ. ഡ്യുട്ടിക്കാർക്ക് ഒന്ന് അന ങ്ങുവാൻ പോലും കഴിഞ്ഞിരുന്നില്ല. ഇതിനൊരു പരിഹാരം കാണു വാനായി എന്റെ മനസ്സിൽ വന്ന ഒരാശയമായിരുന്നു സോളാർലൈറ്റു കൾക്ക് ഒരു സെൻസർ ഫിറ്റുചെയ്യുക എന്നത്. അങ്ങനെ ഉപകരണം ഞാൻ ഇലക്ട്രോണിക്സ് സർക്ക്യുട്ട് ഉപയോഗിച്ച് ഉണ്ടാ ക്കുകയും ചെയ്തു. ആ സെൻസർ ഉപയോഗിച്ചാൽ സോളാർ ലൈറ്റ് എപ്പോഴും ഓഫായിരിക്കും. അതിന്റെ 25 മീറ്റർ പരിധിയിൽ ആരെ ങ്കിലും കുറുകെ പോയാൽ അവിടെ തനിയെ ലൈറ്റ് തെളിയുകയും ഡ്യുട്ടി പോസ്റ്റിൽ ചെറുതായി സൈറൺ മുഴങ്ങും. അപ്പോൾ എന്താണ് സംഭവിക്കുന്നത് എന്ന് മനസ്സിലാക്കി ഡ്യുട്ടിക്കാരുടെ ശ്രദ്ധ അങ്ങോ ട്ട് തിരിച്ച് വിടാമായിരുന്നു.

	ഞാൻ ഉണ്ടാക്കിയ ഉപകരണം അധികാരികളുടെ അനുവാദം ഇല്ലാതെ എന്റെ ഇഷ്ടത്തിന് ഘടിപ്പിക്കുവാൻ കഴിയുമായിരുന്നി ല്ല. ഒരു ദിവസം ഞങ്ങളുടെ കമാന്റിംഗ്ഓഫീസർ ജോലിസ്ഥലത്ത് വന്നപ്പോൾ ഞാൻ അതിനെപ്പറ്റി പറഞ്ഞു. അപ്പോൾ അദ്ദേഹം എന്റെ ഈ ആശയത്തോട് ഒട്ടും താല്പര്യം കാണിച്ചില്ല. എന്നുമാ ത്രമല്ല അതിനുവേണ്ടി സമയം കളയാതെ, തന്നിരിക്കുന്ന ജോലി കൾ മാത്രം ചെയ്താൽ മതിയെന്നും കൂടുതൽ ലൈറ്റുകൾ പിടി പ്പിച്ച് റെജിമന്റിന്റെ ജോലി ഉടനെ തീർക്കണമെന്നും കർശനമായ നിർദ്ദേശം നല്കുകയുമാണ് ചെയ്തത്. കിട്ടിയ ടാസ്ക ഉടനെ തീർ ത്ത് നല്ല പേര് വാങ്ങണം എന്നതിൽ കൂടുതൽ, ഡ്യുട്ടിക്കാരന്റെ പ്ര ശ്നമോ, അവന്റെ കഷ്ടതകളോ ഒന്നും അദ്ദേഹത്തിന് ഒരു കാര്യ മായിരുന്നില്ല. ആ സംഭവം എന്നെ വല്ലാതെ വിഷമിപ്പിച്ചു. അതിനു ശേഷമാണ് പട്ടാളം വിട്ടുപോകണമെന്നും നാട്ടിൽ പോയി ഇങ്ങനെ യുള്ള ഉപകരണങ്ങൾ ഉണ്ടാക്കണമെന്നും കരുതി പെൻഷന് എഴു തിക്കൊടുത്തത്.

	പെൻഷൻ വന്നതിന് ശേഷം അച്ഛന്റെ അസുഖവും പല പല മാനസികപ്രശ്നങ്ങളും കൊണ്ട് അതെല്ലാം ഉപേക്ഷിച്ച് കേരളാ ഫിനാൻഷ്യൽ എന്റർപ്രൈസസിൽ ഒരു കൊല്ലം ജോലി ചെയ്തു. അപ്പോഴാണ് ശ്രീലങ്കയിലേക്ക് കുഴിബോംബുകൾ നിർവ്വീര്യമാക്കു വാൻ വേണ്ടി ആളെ ആവശ്യമുണ്ട് എന്ന പൂനയിലുള്ള ഒരു എക്സ് സർവ്വീസ് കമ്പനിയുടെ പരസ്യം കണ്ട് അപേക്ഷിച്ചത്. ബാംഗ്ലൂരിൽ ഇന്റർവ്യൂവിന് ചെന്നപ്പോൾ വൈസ് ചെയർമാൻ എന്റെ ക്വാളിഫി ക്കേഷനുകളെല്ലാം കണ്ട്, ആ കമ്പനിയുടെ പ്രെടയ്നിങ്ങ് ഇൻട്രക്ട റാക്കി ഉടൻ തന്നെ പൂനയിലേക്ക് വരുവാൻ പറഞ്ഞു. കുറച്ച് ദിവസം കഴിഞ്ഞപ്പോൾ ഡൽഹിയിലുള്ള ഒരു കമ്പനിയും എന്നെ അതേ ജോലിക്കുവേണ്ടി വിളിച്ചിരുന്നു. ആദ്യം വിളിച്ചിരുന്ന കമ്പനി പ്രെട യ്നിംഗ് ഇൻട്രക്ടറായി തിരഞ്ഞെടുത്തതിനാൽ അതിനുതന്നെ പോ വാൻ തീരുമാനിച്ചു. അങ്ങനെ കെ.എസ്.എഫ്.ഇ യിൽ നിന്ന് ഡ്യുട്ടി അവസാനിപ്പിച്ച് പൂനയിലേക്ക് പോയി.

	ഇന്ത്യയിൽ ആദ്യമായൊരു പ്രൈവറ്റ് കമ്പനി കുഴിബോംബു കൾ നിർവ്വീര്യമാക്കുന്നതിനു വേണ്ടിയും യുദ്ധപ്രദേശത്തെ പുനര ധിവാസത്തിനു വേണ്ടിയും പ്രവർത്തിക്കുവാൻ ഒരുങ്ങുകയായിരുന്നു. പുനയിലുള്ള കുറച്ച് റിട്ടയർ ചെയ്ത ഓഫീസേഴ്സ് ചേർന്ന് 2002-ൽ, ചെറിയവയസ്സിൽ പെൻഷൻ പറ്റുന്ന പട്ടാളക്കാരുടെ സേ വനം യുദ്ധത്തിൽ കഷ്ടപ്പെടുന്ന ജനങ്ങളെ സഹായിക്കാൻ പ്രയോ ജനപ്പെടുത്തുക എന്ന ഉദ്ദേശ്യത്തോട് കൂടിയാണ് ആ കമ്പനി ആരം ഭിച്ചത്. ശ്രീലങ്കയിലുള്ള കുഴിബോംബ് വച്ച സ്ഥലങ്ങൾ കണ്ടെത്തി അത് നശിപ്പിച്ച് അവിടെയുള്ള ജനങ്ങളെ തിരിച്ച് കൊണ്ട് വന്ന് സുരക്ഷിതമായി താമസിപ്പിക്കുക എന്നതാണ് കമ്പനിക്ക് ആദ്യ മായി കിട്ടിയ ജോലി. ശ്രീലങ്ക എന്ന് കേൾക്കുമ്പോൾ തന്നെ ഇന്ത്യൻ പട്ടാളക്കാർക്ക് അവിടെത്തെ സ്ഥിതി നല്ലവണ്ണം അറിയാമായിരു ന്നു. ശ്രീലങ്കയിൽ പട്ടാളക്കാർക്ക് കൂടുതൽ നാശനഷ്ടം ഉണ്ടാക്കി യിരുന്നത് ബോംബുകൾ തന്നെയായിരുന്നു.

	ഞാനാണ് ആദ്യമായി കമ്പനിയിൽ എത്തിയത്. എന്റെ മെക്കാ നിക്കൽ ബുദ്ധി വീണ്ടും ഉപയോഗിക്കാൻ കിട്ടിയ അവസരത്തിൽ സന്തോഷിക്കുകയും കൂടുതൽ ബുക്കുകളിലൂടെയും ഇന്റർനെറ്റി ലൂടെയും ഞാൻ വിവരങ്ങൾ കണ്ടെത്തുകയും ചെയ്തതുകൊണ്ടിരു ന്നു. അന്ന് ഇന്റർനെറ്റിൽ കൂടുതലായി വിവരങ്ങൾ ഒന്നും കിട്ടിയിരു ന്നില്ല. പലരും ഒരു ജോലിയും വരുമാനമാർഗ്ഗവും കണ്ടുകൊണ്ടാണ് അപകടകരമായ ഈ പണിക്ക് വന്നത്. അന്ന് ഈ ജോലി എങ്ങനെ ആരംഭിക്കണമെന്ന ശരിയായ രീതികളൊന്നും വശമില്ല. പട്ടാളത്തിൽ നിന്ന് കിട്ടിയ ട്രെയ്നിംഗ് മാത്രമാണ് കൈയ്യിലുണ്ടായത്. ഇന്റർവ്യൂ വിന് വളരെയധികം പേർ വന്നിരുന്നു. പക്ഷേ കുഴിബോംബ് എടു ക്കുന്ന പണിയാണ് എന്നും എല്ലാവരും തുല്യമായി ജോലിചെയ്യ ണമെന്നുമുള്ള വൈസ് ചെയർമാന്റെ ഓർഡർ കേട്ടപ്പോൾ പകുതി പ്പേരും സ്ഥലം കാലിയാക്കി. ഇന്റർവ്യൂ കഴിഞ്ഞ് കാൽഭാഗം ആളു കളാണ് കമ്പനിയിൽ ചേർന്നത്. അതിൽ കുറേ മലയാളികളും ഉണ്ടാ യിരുന്നു. ഞങ്ങളെ പഴയ പട്ടാളക്കാർ ഈ ജോലിയിൽ നിന്ന് പിന്തി രിപ്പിക്കാൻ പരമാവധി ശ്രമിച്ചു. ഞങ്ങളിൽ പലരും ഈ ജോലിക്കാ ണ് പോകുന്നത് എന്ന് വീട്ടുകാരെ അറിയിച്ചിരുന്നില്ല. കുടുംബ ക്കാരും സ്നേഹിതന്മാരും ഭാര്യ മുഖാന്തരം എന്നെയും പിന്തിരിപ്പി ക്കാൻ ശ്രമിച്ചിരുന്നു. എനിക്ക് ഇങ്ങനെയുള്ള അപകടകരമായ ജോ ലികൾ ഏറ്റെടുത്തു നടത്തുവാൻ പ്രത്യേക താല്പര്യമായിരുന്നതി നാൽ അവരുടെ ശ്രമം വിജയിച്ചില്ല.

	ഒരു പ്രോജക്ട് ഓഫീസറേയും 25 പഴയപട്ടാളക്കാരേയും ശ്രീല ങ്കയിലേക്ക് പോകുവാൻ വേണ്ടി തെരെഞ്ഞെടുത്ത് ട്രെയിനിംഗ് തുട ങ്ങി. അന്ന് ശ്രീലങ്കയിലുള്ള ബോംബുകളെക്കുറിച്ചായിരുന്നു കൂടു തൽ സംസാരം. പേടിയുണ്ടായിരുന്നെങ്കിലും പുതിയ ഒരു സ്ഥലം കാണുക എന്ന താല്പര്യം എല്ലാവരിലും ഉണ്ടായിരുന്നു. ശ്രീലങ്ക യിൽ തമിഴ്സേനകളും പട്ടാളവുമായി സമാധാനക്കരാറിൽ ഒപ്പുവച്ച സമയം. ഞങ്ങൾ ജോലിചെയ്യേണ്ട സ്ഥലം പട്ടാളത്തിന്റെ അധീനതയിൽ ആയിരുന്നു. എങ്കിലും തമിഴ്സേനകളുടെ ഭീഷണിയുണ്ടാ യിരുന്നു. അന്ന് ഞങ്ങളുടെ ഡയറക്ടേഴ്സസെല്ലാം നല്ല പ്രോത്സാഹ നങ്ങൾ നല്കി.

	അങ്ങനെ 2003 മെയ് 17-ാം തീയ്യതി ശ്രീലങ്കയിൽ എത്തി കുഴി ബോംബുകൾ നിർവ്വീര്യമാക്കുവാനുള്ള നടപടികൾ തുടങ്ങി. 9 കൊ ല്ലം ബോംബുകൾ തേടി കണ്ടുപിടിക്കുന്നതിനും, അത് സുരക്ഷി തമായി നിർവ്വീര്യമാക്കുന്നതിനും ഡി-മൈനിംഗ് രീതികളെപ്പറ്റി പഠി ക്കുന്നതിനും ബോംബുകളുടെ അപകടത്തെപ്പറ്റി നാട്ടുകാരെ പറ ഞ്ഞ് മനസ്സിലാക്കി അവരെ ആപത്തിൽനിന്ന് രക്ഷിക്കുന്നതിനും, അവരവരുടെ സ്വന്തം ഭൂമികളിൽ കൊണ്ടുപോയി അവർക്ക് സുരക്ഷി തമായ ജീവിതസ്ഥിതികൾ ഉണ്ടാക്കിക്കൊടുക്കുന്നതിനും കഴിഞ്ഞു. ഇതുകൂടാതെ ജോർദാൻ, സിറിയ ബോർഡറുകളിൽ കുഴിബോം ബുകൾ നിർവ്വീര്യമാക്കുവാനും കെനിയയിൽ പോയി കുഴിബോം ബുകൾ നിർവ്വീര്യമാക്കുന്നതിനെക്കുറിച്ചുള്ള കോഴ്സ് ചെയ്യാ നുമുള്ള അവസരം കിട്ടി. ഞങ്ങളുടെ ടീം 102 സ്ക്വയർ കിലോമീ റ്റർ സ്ഥലം ക്ലിയർ ചെയ്ത് അവിടെ നിന്ന് 1,40,000-ൽ അധികം ബോംബുകൾ നിർവ്വീര്യമാക്കി 5,000-ൽ അധികം കുടുംബങ്ങളെ പുനരധിവസിപ്പിക്കുന്നതിനും വിവിധതരം വികസനപ്രവർത്തനങ്ങ ൾക്ക് വേണ്ടി യുദ്ധഭൂമികൾ ശുദ്ധീകരിച്ചുകൊടുക്കുവാനും കഴി ഞ്ഞു. 2008-2009 കാലയളവിൽ പൂനയിൽ മഹാരാഷ്ട്ര പോലീസിന് സ്പെഷ്യൽ ട്രെയ്നിംഗ് കൊടുക്കുവാനുള്ള അവസരം കൂടി ലഭി ച്ചു. ഡി-മൈനിംഗ് ജോലിയിലെ കഷ്ടപ്പാടുകളും അന്നത്തെ മറ ക്കാൻ കഴിയാത്ത കാഴ്ചകളും ആണ് എനിക്ക് ഈ രചനയ്ക്ക് പ്രചോദനം നല്കിയത്.

	ശ്രീലങ്കയിലും, ജോർദാനിലും ഉണ്ടായിരുന്നപ്പോൾ കൂടുത ലായും എന്നെ വേദനിപ്പിച്ചുകൊണ്ടിരുന്ന കാര്യം യുദ്ധത്തെപ്പറ്റി യുള്ള ചിന്ത തന്നെയായിരുന്നു. അതിന്റെ തുടക്കവും യുദ്ധകാലത്ത് അനുഭവിക്കേണ്ടിവന്ന ദുരിതങ്ങളും യുദ്ധം കഴിഞ്ഞതിനുശേഷമുള്ള ജീവിതയാതനകളും അതിനുശേഷം ജനങ്ങളെ സാധാരണജീവിത ത്തിലേക്ക് തിരിച്ചുകൊണ്ടുവരാനുള്ള കഷ്ടതകളുമെല്ലാം മനസ്സി ലാക്കാനും കൂടി കഴിഞ്ഞു. യുദ്ധം നടന്നുകൊണ്ടിരിക്കുമ്പോഴും ഞങ്ങൾ ശ്രീലങ്കയിൽ ഡി-മൈനിംഗ് ചെയ്തതുകൊണ്ടിരുന്നു. ഇപ്പോ ഴും പല ടീമുകളും അവിടെ ഡി-മൈനിംഗ് ചെയ്തതുകൊണ്ടിരിക്കു കയാണ്. ഞങ്ങളുടെ കമ്പനി കൂടാതെ ഇന്ത്യയിലെ വേറെയൊരു ഓർഗനൈസേഷനും വിവിധ രാജ്യങ്ങളിൽ നിന്നുള്ള ഡി-മൈനിംഗ് ഓർഗനൈസേഷനും, അവിടത്തെ നാട്ടുകാരുടെ രണ്ട് കമ്പനികളും, പട്ടാളവും ഈ ജോലി ചെയ്തിരുന്നു. ഇത് പൂർത്തീകരിക്കണമെ ങ്കിൽ പത്തുമുപ്പത് കൊല്ലമെങ്കിലും എടുക്കും എന്നാണ് കണക്കാ ക്കപ്പെടുന്നത്. വംശീയകലാപത്തിന്റെ ദോഷഫലങ്ങളും, അത് മനു ഷ്യമനസ്സുകളിൽ, സാമൂഹ്യവും, സാമ്പത്തികവും മാനസികവുമായി ഉണ്ടാക്കുന്ന അസ്വസ്ഥതകളും എല്ലാം രാജ്യത്തിന്റെ നിലനില്പ്പ തന്നെ തകിടംമറിക്കുന്ന സ്ഥിതികളാണ്. അതിൽ, കേട്ട കഥകളും അനുഭവിച്ചറിഞ്ഞ കാര്യങ്ങളും ഉണ്ട്. ഇത് ഒരു പ്രത്യേകരാജ്യത്തി ന്റെ മാത്രം കാര്യമല്ല. ഏത് രാജ്യത്തും വംശീയകലാപം വന്നുകഴി ഞ്ഞാൻ ഉണ്ടാകുന്ന സ്ഥിതിവിശേഷമാണ് ഇത്. അതില്ലാതാകണ മെങ്കിൽ നമ്മൾ ഓരോരുത്തരും അതേക്കുറിച്ച് ബോധവാന്മാരാക ണം. വിശാലമനസ്സോടും സ്നേഹത്തോടും പ്രവർത്തിക്കുകയും വേണം. അതിനായുള്ള എന്റെ ഒരു എളിയശ്രമം മാത്രമാണ് ഇത്.

	പല ഘട്ടങ്ങളായി തരംതിരിച്ച് നമുക്കിതേക്കുറിച്ച് ചിന്തിക്കാം.

	1.വംശീയ കലാപത്തിന്റെ ആരംഭം? 

	2.അതിന്റെ വളർച്ച?

	 3.ജനങ്ങൾക്കുണ്ടാക്കുന്ന കഷ്ടതകൾ? 

	4.അവയുടെ അന്ത്യം? 

	5.αθο ΘΙΟσ> ΙΟΟΥ)ΟΥΟΟ (ΘΥΟΟ ΙΟΥΝ) Ο 

	6.ജനങ്ങളുടെ പുനരധിവാസം? 

	7.കലാപത്തിന്റെ അവശിഷ്ടങ്ങൾ? 

	8.ഇവയിൽ നിന്നുള്ള മോചനം?

	9.മാർഗ്ഗരേഖ

	വംശീയ കലാപം- ആരംഭം

	ശ്രീലങ്കയിൽ എത്തിയതുമുതൽ വംശീയ കലാപം എങ്ങനെ ആരംഭിച്ചു എന്ന അന്വേഷണത്തിലായിരുന്നു ഞാൻ. അവിടെ ഉള്ള തമിഴർക്കും, സിംഹളർക്കും, നാട്ടിൻപുറത്തുകാർക്കും, നഗരവാസി കൾക്കും, തമിഴ്സേനകൾക്കും, പട്ടാളത്തിനും വെവ്വേറെ കാര്യങ്ങ ളാണ് പറയുവാനുണ്ടായിരുന്നത്.

	ബുദ്ധമതവിശ്വാസികളായ സിംഹളരും, ഹിന്ദുമതവിശ്വാസിക ളായ തമിഴരും ആരംഭിച്ച പ്രശ്നങ്ങളാണ് വംശീയകലാപമായി മാറി യത്. ഭാഷയുടെ പേരുപറഞ്ഞും പിന്നെ ഒരു കൂട്ടർക്ക് നല്കിയ സംവരണങ്ങളിൽ അതൃപ്തി കാണിച്ചും ചെറുതായി ആരംഭിച്ച ലഹള വലുതാവുകയായിരുന്നു. എന്റെ കൂട്ടുകാരിൽ സിംഹളരും, തമിഴരും, കുടാതെ മറ്റു ഭാഷക്കാരും ഉണ്ടായിരുന്നു. അവർക്കൊ ന്നും യുദ്ധത്തോട് താല്പര്യമേയില്ലായിരുന്നു. വളരെ ചുരുക്കം നേതാക്കൾക്കായിരുന്നു അതിൽ താല്പര്യം, അവർ വലിയ നേതാ വിന്റെ പേര് പറഞ്ഞ് ജനങ്ങളെ കൊള്ളയടിക്കുന്നതിനു വേണ്ടി യുള്ള ശ്രമമായിരുന്നു എന്നാണ് അവർ പറഞ്ഞത്. ഞാൻ മനസ്സി ലാക്കിയിടത്തോളം ഭാഷ തന്നെയായിരുന്നു യുദ്ധത്തിന്റെ പ്രധാ നകാരണം. തമിഴ് ഭാഷക്കാർ തന്നെ പല സംഘങ്ങളായിട്ടാണ് യുദ്ധം ചെയ്തിരുന്നത്. അവിടെയുള്ള അധികം തമിഴർക്കും സിംഹള ഭാഷ യും അധികം സിംഹളർക്കും തമിഴ്ഭാഷയും അറിയാമായിരുന്നി ല്ല. ഭാഷ പഠിക്കുവാൻ ചെറിയ നേതാക്കൾ അനുവദിച്ചിരുന്നില്ല എന്ന താണ് വാസ്തവം. കള്ളക്കഥകൾ പറഞ്ഞുകൊടുത്ത് പരസ്പരം എതിരാളികളാക്കി മാറ്റി. നമ്മുടെ ഒരാളെ അവർ കൊന്നു. അതിനു പകരമായി അവരുടെ പത്തുപേരെ കൊല്ലണമെന്ന രീതിയിൽ നേതാ ക്കൾ കല്പിച്ചുകൊണ്ടിരുന്നു. അങ്ങനെ കൊല്ലപ്പെട്ടവരുടെ എണ്ണം വളരെ ആണ്. മരിക്കുന്നവരുടെ കുടുംബത്തിൽ പോയി നേതാക്കൾ അവരുടെ സേനയിലേയ്ക്ക് ആളുകളേയും ചെലവിനുള്ള പണവും സ്വരൂപിച്ചുകൊണ്ടിരുന്നു. രണ്ടുഭാഷയും അറിയുന്നവർ സ്നേഹ ത്തോടെയാണ് കഴിഞ്ഞിരുന്നത്. അവരെയും നേതാക്കൾ വെറുതെ വിട്ടില്ല. അവർക്കിടയിൽ സ്പർദ്ധ വളർത്താൻ ആളുകളെ അവർ തന്നെ നശിപ്പിച്ച് മറ്റവരുടെ പേരുപറയുമായിരുന്നു. ഇത്തരം പ്രവൃത്തികളാൽ സമാധാനകാംക്ഷികളേയും ഭിന്നിപ്പിച്ചു നിർത്താൻ അ വർക്കു കഴിഞ്ഞു. പിന്നീട് നാട്ടിലുള്ള യുദ്ധം പുറത്തോട്ട് വ്യാപി പ്പിക്കുവാൻ വേണ്ടി ഭാഷാരാജ്യം ഉണ്ടാകണമെന്ന അവകാശം ഉയർ ത്തുകയും ഭാഷക്കാരിൽ നിന്നും വിദേശങ്ങളിൽ നിന്നും നേതാ ക്കൾ ആയുധങ്ങളും സാമ്പത്തിക സഹായങ്ങളും സ്വരൂപിക്കുകയും ചെയ്തു. വലിയ വലിയ നേതാക്കൾ സഹായാഭ്യർത്ഥനയും പണ സ്വരൂപണവും എന്ന കാരണം പറഞ്ഞ് വിദേശങ്ങളിൽ പോയിരുന്നു. ഒന്നും അറിയാത്ത സാധാരണ ജനങ്ങൾ തോക്കുകളുമായി അവ രുടെ സഹോദരങ്ങളായ എതിരാളികളുടെ മരണസംഖ്യ കൂട്ടുവാൻ സ്വയം അപകടപ്പെട്ടും യുദ്ധം ചെയ്തുകൊണ്ടിരുന്നു.

	പുറത്തുള്ള ഭാഷക്കാർ പോലും എന്തിനുവേണ്ടി എന്ന് അറി യാതെയാണ് ഈ നേതാക്കളെ സഹായിച്ചിരുന്നത്. എന്തിന് വേണ്ടി യാണ് യുദ്ധം ചെയ്യുന്നത് എന്ന് സാധാരണക്കാരോട് ചോദിച്ചാൽ എന്റെ അച്ഛനമ്മമാരെ, മക്കളെ, സഹോദരങ്ങളെ, കുടുംബക്കാരെ, സ്നേഹിതരെ കൊന്നു എന്നും അതുകൊണ്ടാണ് ഞങ്ങൾ അവരെ നശിപ്പിക്കുന്നത് എന്നുമാണ് രണ്ട് ഭാഷക്കാരും പറഞ്ഞിരുന്നത്. അവർക്ക് ഒരു ദേശത്തിന്റേയും ഭാഷയുടേയും മതത്തിന്റേയും പാർ ട്ടിയുടേയും ആവശ്യങ്ങളല്ല മുഖ്യമായുണ്ടായിരുന്നത്. കലാപം ആരംഭിച്ചത് അവർക്ക് അവരെത്തന്നെയും, സ്നേഹത്തിന്റെ ഭാഷ യും മനസ്സിലാക്കാൻ കഴിയാത്തത് കൊണ്ടും, ചെറിയ കാര്യങ്ങൾ സ്നേഹത്തോട് കൂടി പരിഹരിക്കാതെ അത് വലുതാക്കിക്കാണി ക്കുന്ന നേതാക്കളെ തിരിച്ചറിയാതെ പോയതുകൊണ്ടും ആയിരുന്നു എന്ന് അവർ പറയുന്നു.

	ഈ കാര്യങ്ങൾ എല്ലാം തിരിച്ചറിഞ്ഞപ്പോൾ അതിനെ നിയന്ത്രി ക്കുവാൻ ഒരു ഭരണകൂടത്തിനും കഴിഞ്ഞിരുന്നില്ല. എല്ലായിടത്തും ചെറിയ നേതാക്കളുടെ ഭരണം തന്നെയായിരുന്നു. എല്ലാം കണ്ടും സഹിച്ചും ഭയന്നും നേതാവിനും ഗവൺമെന്റിനും സ്തുതി പറ ഞ്ഞിരിക്കേണ്ടിവന്നു എന്നാണ് അവരുടെ അഭിപ്രായം.

	ഇത് നേരത്തേ സൂചിപ്പിച്ചതുപോലെ ശ്രീലങ്കയിലെ കാര്യം മാത്ര മല്ല. യുദ്ധം നടന്ന എല്ലാ സ്ഥലങ്ങളിലും സംഭവിച്ചതും സംഭവിച്ചു കൊണ്ടിരിക്കുന്നതും ഇതുതന്നെയാണ്. അതുകൊണ്ട് ഓരോരു ത്തരും ചെറിയ ചെറിയ പ്രശ്നങ്ങൾ തിരിച്ചറിഞ്ഞ് അതിനെ തുട ക്കത്തിലേ പരിഹരിച്ചില്ലെങ്കിൽ ഇതുപോലുള്ള വലിയ ആപത്ത് അനുഭവിക്കേണ്ടി വരും എന്നത് എന്നും ഓർമ്മയിലുണ്ടാകണം.

	വംശീയ കലാപം ഉണ്ടായതിന്റെ കാരണങ്ങൾ തേടിയ എന്റെ സൂക്ഷ്മവും നിരന്തരവുമായ അന്വേഷണങ്ങളിൽ നിന്ന് കിട്ടിയ വിവ രങ്ങളാണ് ഇത്.

	വംശീയ കലാപം എങ്ങനെ നടക്കുന്നു?

	കലാപത്തിന് കണ്ണുകളില്ല, സ്നേഹമില്ല, ഒരേയൊരു ലക്ഷ്യം മാത്രം. വിജ്യസ്ഥാനത്ത് എത്തുക. യുദ്ധങ്ങൾ ചെയ്യുന്നതിന് പല അന്താരാഷ്ട്ര നിയമങ്ങളും ഉണ്ട്. ശത്രുവായാലും മിത്രമായാലും അത് പാലിക്കണമെന്ന് നിയമവും ഉണ്ട്. പക്ഷേ, അത് പാലിക്കു ന്നുണ്ടോ എന്നറിയാൻ ആരുംതന്നെ യുദ്ധം നടക്കുന്ന സ്ഥലത്ത് പോയി നോക്കാറില്ല. അവർക്കും ഉണ്ടാകില്ലേ ജീവഭയം.

	യുദ്ധത്തിന് പുറപ്പെടുന്നവർ രണ്ട് വിഭാഗമുണ്ട്. അതിൽ ഒന്ന് പുറത്ത് നിന്ന് അടി, അടി എന്ന് പറഞ്ഞ് പ്രോത്സാഹിപ്പിക്കുന്നവർ. രണ്ട് ജീവിതം മുന്നോട്ടു കൊണ്ടുപോകുന്നതിന് വേണ്ടി രാജ്യത്തി ന്റേയും നാടിന്റേയും ഭാഷയുടേയും, ജാതിയുടേയും പേര് പറഞ്ഞ് ആയുധങ്ങൾ എടുത്ത് മുന്നേറുന്നവർ. യുദ്ധത്തിൽ ശത്രുക്കളെ തിര ഞ്ഞുപിടിച്ച് കൊല്ലുവാൻ ഒരായുധത്തിനും കഴിയുകയില്ല. മരിക്കു ന്നവരെയെല്ലാം ശത്രുക്കളായി കണക്കാക്കുന്നു. ഇതിലൊന്നിലും പെടാതെ യുദ്ധസ്ഥലങ്ങളിൽ താമസിക്കേണ്ടിവരുന്നവർ. അവർക്ക് യുദ്ധം നടക്കുന്നു എന്ന വാർത്ത മാത്രം അറിയാം. കാരണം ബോം ബുകൾ വീഴുന്നതിന്റേയും പൊട്ടുന്നതിന്റേയും ഒച്ചകൾ കേട്ടുകൊ ണ്ടിരിക്കും. കൂടാതെ കണ്ണിനു മുന്നിൽ മുറിവേറ്റവരേയും കുറേ മൃ തരായവരേയും കാണാം. യുദ്ധം തുടങ്ങിയാൽ ഒരാൾക്കും പുറത്ത് പോകാൻ കഴിയില്ല. എല്ലാവരും അവരവരുടെ വീട്ടിനടുത്ത് ബങ്ക റുകളിൽ കഴിഞ്ഞുകൂടേണ്ടിവരുന്നു. എന്റെ കൂട്ടുകാരൻ പറയാറു ണ്ടായിരുന്നു. അവരുടെ പ്രാഥമികകാര്യങ്ങൾ പ്ലാസ്റ്റിക് കവറുകളി ലാണ് നടത്തിയിരുന്നത് എന്ന്. പിന്നെ യുദ്ധം മുന്നോട്ടു നീങ്ങി യാൽ അവിടെ വിട്ട് വേറെ താവളം അന്വേഷിച്ച് പോകണം. വീണ്ടും അവിടെ കുടിലുകൾ കെട്ടിയും ബങ്കറുകൾ കുഴിച്ചും കഴിയണം. ബോംബുകൾ എറിയുന്ന വർക്ക് ഒരു ലക്ഷ്യവുമില്ല. എറിഞ്ഞ ബോംബുകളെ തിരിച്ചുപിടിക്കാനും പറ്റില്ല. അതു പതിക്കുന്നത് ശത്രുവിന്റേയോ മിത്രത്തിന്റേയോ തലയിലായിരിക്കും. യുദ്ധം നട ക്കുന്ന സ്ഥലത്തെ മനുഷ്യർ ഒരു ഗുഹാജീവിതത്തിനു തുല്യമായി ട്ടായിരിക്കും കഴിഞ്ഞുകൂടുക.

	എന്റെ കൂട്ടുകാരൻ പറഞ്ഞ മറ്റൊരു കഥ ഹൃദയസ്പ്യക്കാണ്. സ്ഥലവും പേരു മൊന്നും ഇവിടെ പ്രസക്തമല്ല. കാരണം യുദ്ധം നടക്കുന്ന സ്ഥലത്തെ സ്ഥിതി എവിടെയായാലും ഒന്നുതന്നെ. ഒരു വലിയ കുടുംബത്തിലാണ് അവൻ ജനിച്ചത്. അച്ഛനമ്മമാർക്ക് അവർ മൂന്ന് കുട്ടികൾ ആയിരുന്നു. രണ്ട് ഏട്ടത്തിമാരും അവനും. വളരെ സന്തുഷ്ടമായ ജീവിതം. അച്ഛന്റെ കുടുംബക്കാർ അടുത്തുതന്നെ വേറെ വീട്ടിൽ.

	ആ സമയം ശ്രീലങ്കയിൽ യുദ്ധം മൂർദ്ധന്യാവസ്ഥയിലെത്തി. പുറത്ത് എന്താണ് നടക്കുന്നത് എന്നുപോലും ആർക്കും അറിയി ല്ല. കർഷകനായ അച്ഛൻ രാവിലെ എഴുന്നേറ്റ കൃഷി സ്ഥലത്തേക്ക് പോകും. പണിയെല്ലാം കഴിഞ്ഞ് വൈകുന്നേരം വീട്ടിലെത്തി കിട ന്നുറങ്ങും. അവർക്ക് യുദ്ധത്തെപ്പറ്റി ചിന്തിക്കുവാൻ സമയമുണ്ടാ യിരുന്നില്ല. ശ്രീലങ്കയിൽ കൃഷി ചെയ്യുന്നതിനാവശ്യമായ നല്ല കാലാ വസ്ഥയും, മണ്ണും, ജലസേചന സൗകര്യങ്ങളും ഉണ്ട്. നദികളിൽ നിന്നും വെള്ളം കുളങ്ങളിൽ ശേഖരിച്ച് കൃഷിക്ക് ഉപയോഗിക്കും. അതുകൊണ്ട് കൃഷിയിൽ നിന്ന് നല്ല വരുമാനംകിട്ടും. മകൻ സമയം കിട്ടുമ്പോൾ എല്ലാം അച്ഛനെ കൃഷിയിൽ സഹായിക്കാൻ പോകും. അച്ഛന് അത് തീരെ ഇഷ്ടമല്ല. മകനെ പഠിപ്പിച്ച് വലിയ ഒരാളാക്ക ണമെന്നായിരുന്നു അയാൾ തീരുമാനിച്ചിരുന്നത്. പക്ഷേ, എട്ടാം ക്ലാസ്വരെ പഠിക്കാനേ അവന് സാധിച്ചുള്ളു. അവന്റെ ഗ്രാമത്തിലെ ഒരേ ഒരു സ്കൂളിൽ എട്ടാം ക്ലാസ്സിൽ പഠിക്കുന്ന കാലത്ത് ഒരു ദിവസം അവൻ സ്കൂളിൽ പോയില്ല. അന്നൊരു സംഭവം അവന്റെ സ്കൂളിൽ നടന്നു. ഹോം വർക്ക് ചെയ്തതില്ല എന്ന കുറ്റത്തിന് അധ്യാ പകൻ അവന്റെ കൂട്ടുകാരെ നിഷ്ക്കരുണം മർദ്ദിച്ചു. ഇതിന്റെ പ്രതി കാരമായി ശിക്ഷിക്കപ്പെട്ട എട്ട് ആൺകുട്ടികളും സ്കൂൾ ഉപേക്ഷിച്ച് നേരെ പോയി തമിഴ്സേനയിൽ ചേർന്നു. ഈ വിവരം അറിഞ്ഞ കുട്ടികളുടെ രക്ഷിതാക്കൾ കൂട്ടുകാരനെ തല്ലുകയും ചീത്ത പറയു കയും ചെയ്തു. അവൻ എല്ലാം അറിഞ്ഞിരുന്നെങ്കിലും ആ വിവരം ആ കുട്ടികളുടെ രക്ഷിതാക്കളോട് പറഞ്ഞു കൊടുത്തില്ല പോലും. ഒരാൺകുട്ടിയായി ക്ലാസ്സിൽ അവശേഷിച്ചത് അവൻ മാത്രമായതു കൊണ്ടും കൂട്ടുകാർ നഷ്ടപ്പെട്ട വിഷമംകൊണ്ടും അവൻ പഠിപ്പ നിർത്തുവാൻ തീരുമാനിച്ചു. പിന്നീട് അച്ഛനെ കൃഷിയിൽ സഹാ യിച്ച് കഴിയുകയായിരുന്നു അവൻ.

	ഒരു ദിവസം അവരുടെ കൃഷിയിടത്തിൽ നിന്ന് വിളവെടുത്ത നെല്ല് കച്ചവടക്കാർ വാങ്ങി കൊണ്ടു പോയിരുന്നതിന്റെ പെസ വാങ്ങുവാൻ വേണ്ടി അവൻ തൊട്ടടുത്തുള്ള മാർക്കറ്റിൽ പോയി. തിരിച്ച് വീട്ടിലെത്തിയപ്പോൾ വീട്ടിൽ ആരും ഇല്ല. നാട്ടുകാരെയും അടുത്തൊന്നും കണ്ടില്ല. പിന്നീടാണ് ഒരാളിൽ നിന്നും അറിയുന്ന ത് യുദ്ധം അടുത്തെത്തിക്കൊണ്ടിരിക്കുന്നു എന്നും എല്ലാവരോടും പിറകോട്ട് പോകുവാൻ ആജ്ഞാപിച്ചിരിക്കുന്നു എന്നും. ആരൊക്കെ എവിടെയൊക്കെ പോയിരിക്കുന്നു എന്ന് ഒരു വിവരവും ഇല്ല. അന്വേഷിക്കാൻ ഫോണുകളൊന്നും തന്നെ ഉണ്ടായിരുന്നില്ല. കൈ യ്യിൽ പിടിക്കുവാൻ പറ്റുന്ന സാധനങ്ങൾ മാത്രം എടുത്തുകൊ ണ്ടാണ് അവർ പോയിരിക്കുന്നത്. വീട്ടുകാരെ അന്വേഷിച്ച് അവൻ ഒരു ഭ്രാന്തനെപ്പോലെ അലഞ്ഞുനടന്നു. അവന് സ്വന്തം വീട്ടിലേ ക്കോ നാട്ടിലേക്കോ തിരിച്ച് പോകാനും പറ്റിയില്ല. കാരണം അവി ടെ യുദ്ധം മുറുകിയിരുന്നു.

	മാസങ്ങൾക്ക് ശേഷം, ഇരുപത് കിലോമീറ്റർ ദൂരത്ത് ഒരു കാട്ടിൽ അവന്റെ വീട്ടുകാർ താമസിക്കുന്നുണ്ട് എന്ന് ഒരു നാട്ടുകാരനിൽ നിന്ന് അവൻ അറിഞ്ഞു. കൂടാതെ അച്ഛൻ ഭക്ഷണം ഒന്നും കഴി ക്കാൻ കൂട്ടാക്കാതെ മകനെ നഷ്ടപ്പെട്ട വിഷമത്തിൽ കരഞ്ഞുകഴി യുകയാണെന്നും... വീണ്ടും രണ്ട് ദിവസങ്ങൾക്ക് ശേഷം അവൻ കുടുംബത്തെ തേടി കണ്ടുപിടിച്ചു. ഇത്രയും ദിവസം കാട്ടിൽ നിന്ന് കിട്ടുന്ന പഴവർഗ്ഗങ്ങൾ മാത്രമാണ് കഴിച്ചിരുന്നത്. കുടുംബത്തിൽ ഉള്ളവർക്കും നേരാംവണ്ണം ഭക്ഷണം ഉണ്ടായിരുന്നില്ല. കൃഷിയൊ ന്നും ചെയ്യാൻ പറ്റാത്ത അവസ്ഥ. എന്നാണ് അവിടം വിട്ടു പോകേ ണ്ടിവരിക എന്ന് ഒരു നിശ്ചയവുമില്ല. ഉണ്ടായിരുന്ന സ്വർണ്ണാഭരണ ങ്ങൾ എല്ലാം വിറ്റ് അരി വാങ്ങി കുട്ടികൾക്ക് ഭക്ഷണം ഉണ്ടാക്കി ക്കൊടുത്തു. സാധനങ്ങൾക്കെല്ലാം തീപിടിച്ച വില. യുദ്ധം മുന്നോട്ട് വന്നുകൊണ്ടിരിക്കുകയാണ്. എവിടേയും ബോംബുകൾ പൊട്ടുന്ന ശബ്ദം മാത്രം. കുറച്ച് ദൂരെ ഒരു വലിയ ബോംബ് വന്ന് വീണ് പൊട്ടി എന്ന വിവരം അറിഞ്ഞ അവൻ ഒരു ബങ്കർ ഉണ്ടാക്കി കുടും ബത്തെ അതിനുള്ളിലാക്കി. ചില്ലകൾ വച്ച് ഉണ്ടാക്കിയിരുന്ന കുടി ലിലും ഒരു ബോംബ് വന്ന് വീണു. ഒന്നിനും പറ്റാത്ത അവസ്ഥ. രണ്ടു ഭാഗത്തുനിന്നും ബോംബുകൾ വീണു പൊട്ടിക്കൊണ്ടിരുന്നു. എല്ലാവരും ദിവസം മുഴുവൻ ബങ്കറിനുള്ളിൽ തന്നെയാണ് കഴി ഞ്ഞത്. പലദിവസങ്ങളിലും സ്ഥിതി അതുതന്നെയായിരുന്നു. കുട്ടി കൾ പ്രാഥമികാവശ്യങ്ങൾക്ക് വേണ്ടി കരഞ്ഞുകൊണ്ടിരുന്നു. പ്ലാ സ്റ്റിക് കവറുകൾ നല്കി ബങ്കറുകൾക്കുള്ളിൽ തന്നെ അവരുടെ പ്രാഥമികാവശ്യങ്ങൾ നിർവ്വഹിപ്പിച്ചു പുറത്തേക്ക് വലിച്ചെറിഞ്ഞു. തന്റെ അച്ഛനോട് പുറത്ത് പോകണ്ട എന്നും പ്രാഥമികാവശ്യങ്ങൾ പ്ലാസ്റ്റിക് കവറിൽ തന്നെ നിർവ്വഹിക്കാമെന്നും അവൻ പറഞ്ഞു വെങ്കിലും അതു കേൾക്കാതെ അച്ഛൻ വേഗം തിരിച്ചു വരാം എന്ന് പറഞ്ഞ് പുറത്തേക്ക് പോയി. ആ സമയത്ത് ആണ് തൊട്ടടുത്ത് ഒരു ബോംബ് വന്ന് വീണത്. എന്തും വരട്ടെ എന്ന് കരുതി പുറത്ത് പോയി നോക്കിയപ്പോൾ പിടയുന്ന മാംസക്കഷ്ണങ്ങൾ മാത്രം. അത് പറയുമ്പോൾ കൂട്ടുകാരന്റെ കണ്ണുകൾ നിറഞ്ഞ് തുളുമ്പുകയായി രുന്നു. കൂടുതലൊന്നും ചോദിക്കാൻ എനിക്കു കഴിഞ്ഞില്ല.

	യുദ്ധസമയത്ത് ഒരു വിധ വയ്ക്കും രണ്ട് പെൺകുട്ടികൾക്കും അനുഭവിക്കേണ്ടിവന്ന ഒരു ദയനീയ സംഭവത്തെപ്പറ്റിയും ഈ അവസരത്തിൽ ഓർക്കാതിരിക്കാൻ പറ്റില്ല. ഒരുസ്ഥലത്ത് വിധവയും രണ്ട് പെൺകുട്ടികളും ഒരാൺകുട്ടിയും താമസിച്ചിരുന്നു. ഏറ്റവും ചെറിയ ആൾ ആൺകുട്ടിയായിരുന്നു. യുദ്ധത്തിന്റെ അവസാനനാളുകളിൽ ആളുകളെ നിർബന്ധിച്ച് സേനയിൽ ചേർത്തിരുന്ന സമയം. കട യിൽ സാധനങ്ങൾ വാങ്ങാൻ പോയ മകനെ കാണാതെ അനേ1ഷി ച്ചപ്പോഴാണ് അറിഞ്ഞത് അവനെ കുറച്ച് പേർ ചേർന്ന് വണ്ടിയിൽ കയറ്റി ഒരു ക്യാമ്പിലേക്ക് കൊണ്ടുപോയി എന്ന് ആ ക്യാമ്പ് കുറേ ദൂരത്ത് ഒരു കാട്ടിനുള്ളിലായിരുന്നു. അങ്ങോട്ട് എത്തിച്ചേരുകതന്നെ വളരെ വിഷമം. എന്നിട്ടും എന്തുവന്നാലും മകനെ രക്ഷപ്പെടുത്തുക എന്ന ഉദ്ദേശത്തോടുകൂടി ആ വിധവയും രണ്ട് പെൺമക്കളും ഇറ ങ്ങിത്തിരിച്ചു. ക്യാമ്പിലേക്ക് ഉണ്ടായിരുന്ന മൂന്ന് വഴികൾ തേടിപിടിച്ച് ആരും സഹായത്തിനില്ലാതെ കുടുംബത്തിലെ ഏകആൺതരിയെ രക്ഷിക്കുന്നതിനു വേണ്ടി കാട്ടിലൂടെ അവർ ഓരോരുത്തരും തനിച്ച ഓരോ വഴിയിലൂടെ ക്യാമ്പ് ലക്ഷ്യമാക്കി യാത്ര ചെയ്തു. രാത്രി മുഴു വൻ നടന്നാണ് ക്യാമ്പിൽ എത്തിച്ചേർന്നത്. അനിയനെ വിട്ടുകിട്ടു വാൻ വലിയ വലിയ നേതാക്കളെ കണ്ട് അപേക്ഷിച്ചെങ്കിലും അവർ വിട്ടുകൊടുത്തില്ല. ആ രണ്ടു പെൺകുട്ടികളും അനിയനു പകരം സേനയിൽ ചേർന്നുകൊണ്ട് അവനെ രക്ഷിച്ച് അമ്മയോടൊപ്പം പറ ഞ്ഞ യച്ചു.

	ഇത് കുറച്ച് അനുഭവങ്ങൾ മാത്രം. ഇനിയും അങ്ങനെയുള്ള കഥകൾ നിരവധി. സ്വന്തക്കാരുടേയും സ്നേഹിതരുടേയും തകർന്ന മുഖങ്ങളും മാംസത്തുണ്ടുകൾ ആയ ശരീര ഭാഗങ്ങളും കാണു മ്പോൾ ഉണ്ടാകുന്ന ഞടുക്കത്തിൽ അവരുടെ മാനസികനില തന്നെ താറുമാറാകുന്നു. ഇങ്ങനെയുള്ള എത്രയോ കുട്ടികളെ ചൈൽഡ് കെയർ സെന്ററിൽ കാണുവാൻ കഴിഞ്ഞെന്നോ, ആ കുട്ടികൾ ഒന്നും തിരിച്ചറിയാനാകാതെ വെറും ജീവച്ഛവങ്ങളായി ജീവിക്കുന്നു.

	ശ്രീലങ്കയിൽ നേരിട്ടുള്ള യുദ്ധം വളരെക്കുറച്ച് മാത്രമേ നടന്നി ട്ടുള്ളൂ. തമിഴ്സസേന അധികവും ഒളിയുദ്ധങ്ങളാണ് നടത്തിയിരുന്ന ത്. അതിൽ കുഴിബോംബുകളും, ചതിക്കുഴിയിൽ ചാടിക്കുന്ന വിദ്യ യുമാണ് (ബുബി ടാപ്സ്) കൂടുതലായും ഉപയോഗിച്ചിരുന്നത്. അധികയുദ്ധവും കാടുകളിലാണ് നടന്നത്. രണ്ട് കൂട്ടരും വൻതോ ക്കുകളും മോട്ടോറുകളും ഗനൈഡുകളും, വിമാനങ്ങളും ഉപയോ ഗിച്ച് രാത്രിയിലാണ് കൂടുതലായും യുദ്ധം നടത്തിയിരുന്നത്. ഞ ങ്ങൾ രാവിലെ ജോലിക്ക് പോകുമ്പോൾ, പട്ടാളക്കാർ മുറിവേറ്റുകി ടക്കുന്നതും, അവരെ മൃതശരീരങ്ങൾക്കൊപ്പം ആംബുലൻസിലും ട്രക്കുകളിലും എടുത്തുകൊണ്ട് പോകുന്നതും കാണാമായിരുന്നു. യുദ്ധം നടക്കുന്ന സ്ഥലങ്ങളിൽ മാത്രമല്ല നിലവിളികൾ ഉണ്ടായി രുന്നത്. സിംഹളരുടെ പട്ടാളക്കാരുടെ വീടുകളിൽ നിന്നും നിലവി ളികൾ കേൾക്കാമായിരുന്നു.

	യുദ്ധസമയത്ത് ശ്രീലങ്കയിൽ എല്ലായിടത്തും മൂകത നിലനി ന്നിരുന്നു. എന്തെങ്കിലും പറഞ്ഞാൽ അതു കേട്ടുനില്ക്കുന്നവർ ആ രുടെ ഭാഗത്തുള്ളവരെന്നോ അവരുടെ മാനസികസ്ഥിതി എന്താണ് എന്നോ അറിയാത്തതുകൊണ്ട് ആരും തന്നെ അധികം അഭിപ്രായ പ്രകടനങ്ങൾ ഒന്നും നടത്തിയിരുന്നില്ല. ഞങ്ങൾ തമിഴ്സേനയു ടേയും പട്ടാളത്തിന്റേയും അതിർത്തി സ്ഥലത്താണ് താമസിച്ചിരു ന്നത്. താമസിക്കുന്ന സ്ഥലത്തിന്റെ പുറകു വശത്തുനിന്ന് അധികവും ആർട്ടിലറി തോക്കിന്റെ ഒച്ചകൾ കെട്ടിടങ്ങളെ ഇളക്കുന്ന രീതിയിൽ മുഴങ്ങിക്കൊണ്ടിരുന്നു. അതെല്ലാം എവിടെപ്പോയാണ് പൊട്ടുന്നത് എന്നൊന്നും അറിഞ്ഞിരുന്നില്ല. ഒന്നുരണ്ട് തവണ ഞങ്ങൾ താമ സിക്കുന്നതിനു കുറച്ചു ദൂരെ തമിഴ്സേനയുടെ ബോംബുകൾ വന്ന് വീണു. ചില ദിവസങ്ങളിൽ ഞങ്ങൾക്ക് ഓടിമാറി വേറെ സ്ഥലങ്ങ ളിൽ കഴിയേണ്ടിവന്നിട്ടുണ്ട്.

	യുദ്ധങ്ങളിൽ മുറിവേറ്റവരുടെ ചികിത്സയ്ക്ക് വേണ്ട സൗകര്യ ങ്ങൾ രണ്ട് കൂട്ടരും ഒരുക്കിയിരുന്നു. എങ്കിലും വിദഗ്ധചികിത്സ യൊന്നും കിട്ടിയിരുന്നില്ല. വലിയ വലിയ മുറിവുകൾ തുന്നിച്ചേർത്ത് മരുന്നു വെച്ച് ബാൻഡേജ് കെട്ടി ഉണക്കുകയായിരുന്നു. ശരീരത്തി നുള്ളിലുള്ള ഇരുമ്പു കഷ്ണങ്ങൾ എടുത്ത് കളയാനുള്ള സാങ്കേ തിക വിദ്യകളൊന്നും ഉണ്ടായിരുന്നില്ല. മുറിവുകൾ പുറത്ത് ഉണ ങ്ങിയാലും ഉള്ളിൽ വേദന എന്നും ഉണ്ടായിരുന്നു.

	യുദ്ധം നടക്കുന്ന സ്ഥലങ്ങളിൽ അവശ്യസാധനങ്ങൾ കിട്ടുവാൻ വലിയ വിഷമമായിരുന്നു. സാധനങ്ങൾ എല്ലാം കള്ളത്തരത്തിലൂടെ മാത്രമേ കൊണ്ടുവരാൻ കഴിഞ്ഞിരുന്നുള്ളൂ. അതിനാൽ വലിയ വിലയും കൊടുക്കേണ്ടി വന്നു. ഒരു ചെറിയ തീപ്പെട്ടിക്ക് അമ്പത് രൂപ മുതൽ നൂറു രൂപ വരെ കൊടുക്കേണ്ടിവന്നിട്ടുണ്ട്. ആ നിലയ്ക്ക് ബാക്കി സാധനങ്ങളുടെ വില പറയേണ്ടതില്ലല്ലോ. കടകളിൽ നിന്ന് സാധനങ്ങൾ വാങ്ങുന്നതിന് പാസുകൾ അനുവദിച്ചിരുന്നെ ങ്കിലും പടയോട് താല്പര്യം കാണിക്കുന്നവർക്ക് മാത്രമേ അത് കൊടുത്തിരുന്നുള്ളു.

	യുദ്ധസ്ഥലത്ത് രണ്ട് തരത്തിൽ എത്തി താമസിച്ചിരുന്നവരെയാ യിരുന്നു ഒഴിപ്പിച്ചത്. ഒന്ന് തമിഴ്സേനകളിൽ നിന്നും ഓടിരക്ഷപ്പെട്ട് ഗവൺമെന്റിന്റെ സഹായം അഭ്യർത്ഥിച്ച് എത്തിയവർ. പിന്നെയു ള്ളത് തമിഴ് സേനക ളുടെ സഹായം അഭ്യർത്ഥി ച്ചെത്തിയ വർ. അവരുടെ ക്യാമ്പ് ജീവിതം നരകം തന്നെയായിരുന്നു. ഭക്ഷണവും വെള്ളവും എല്ലാം പരിമിതമായി മാത്രമായാണ് കിട്ടിയത്. അധികം പേരും ടെന്റുകളിലാണ് താമസിച്ചിരുന്നത്. വലിയ കമ്പിവേലികൾ എല്ലായിടത്തും കാണാം. പുറത്തു പോകാൻ അനുവദിച്ചിരുന്നില്ല. വളരെ കുറച്ചു സ്കൂളുകളേ പ്രവർത്തിച്ചിരുന്നുള്ളൂ. മനസ്സിൽ ആധി പിടിച്ചിരിക്കുന്നവർ എന്തു പഠിപ്പിക്കാൻ? പഠിക്കാനുള്ള മാനസികാ വസ്ഥ കുട്ടികളിൽ കുറവായിരുന്നു. ക്യാമ്പുകളിൽ നിന്ന് പുറത്ത് പോകാൻ പറ്റിയിരുന്നില്ല. എങ്കിലും വളരെ അത്യാവശ്യങ്ങൾക്ക് വേണ്ടി പുറത്ത് പോകേണ്ടവർക്ക് വലിയ അധികാരികളുടെ അനു വാദവും പാസും വേണമായിരുന്നു. അതിൽ പറഞ്ഞ സമയത്ത് തന്നെ ക്യാമ്പിൽ തിരിച്ചെത്തുകയും വേണ്ടിവന്നിരുന്നു. എനിക്ക് കുറച്ച് ക്യാമ്പുകളും സന്ദർശിക്കുവാൻ അവസരം കിട്ടി. അവിടെ അധികവും കണ്ടത് പണിയൊന്നും ഇല്ലാതെ അവരവരുടെ സ്ഥല ത്തെക്കുറിച്ചും മക്കളുടെ ഭാവിയെപ്പറ്റിയും വേവലാതിപ്പെട്ടിരിക്കു ന്നവരെ മാത്രം ആണ്. പണക്കാരും പാവപ്പെട്ടവരും ഒരുപോലെ ജീവിക്കുന്നു. നാലു പുറത്തും ഉറക്കമൊഴിച്ചിരിക്കുന്ന പട്ടാളക്കാർ അവരുടെ ഡ്യുട്ടി ചെയ്തതുകൊണ്ടും.

	പട്ടാളക്കാരുടെ സ്ഥിതിയും ഒട്ടും വ്യത്യാസമായിരുന്നില്ല. അവ രുടെ ഉള്ളിൽ എപ്പോഴും ഒളിതന്ത്രങ്ങളെക്കുറിച്ചുള്ള ചിന്തയായി രുന്നു. ഏത് ഒളിത്രന്തമാണ് പ്രതീക്ഷിക്കേണ്ടത് എന്ന് ഒന്നും മുൻകൂട്ടി പറയാനും പറ്റില്ല. ഒരു ദിവസം ഒരു തന്ത്രം പ്രയോഗി ച്ചാൽ അടുത്തദിവസം വേറെ തന്ത്രമായിരിക്കും ഉപയോഗിക്കുക. ഒളിതന്ത്രങ്ങൾ പരീശീലിപ്പിക്കുവാനും പഠിപ്പിക്കുവാനും കഴി ഞ്ഞിരുന്നില്ല. ശത്രു എന്താണ് വിചാരിക്കുന്നത് എന്ന അവസ്ഥയി ലായിരിക്കും അത് മാറുക. കൂടുതലായി ഗറില്ലായുദ്ധ തന്ത്രം തന്നെ യാണ് തമിഴ്സേനകൾ ഉപയോഗിച്ചിരുന്നത്. പട്ടാളത്തിന് കാടിന്റെ കിടപ്പുകളൊന്നും പ്രത്യേകവശമില്ലായിരുന്നു. തമിഴരുടെ അധീന തയിലുള്ള സ്ഥലത്ത് ചെറുകാടുകളൊന്നും വെട്ടിത്തെളിക്കാൻ അ വർ സമ്മതം കൊടുത്തിരുന്നില്ല. വീടുകൾ പോലും കാടുപിടിച്ചാണ് കിടന്നത്. തമിഴ്സേന കാടുകളിൽ പതിയിരുന്ന് ആക്രമിച്ച് ഓടി ഒളിക്കുകയാണ് പതിവ്. പട്ടാളക്കാരും അവർക്ക് കഴിയുംവിധം പുതിയ തന്ത്രങ്ങൾ മെനഞ്ഞ് യുദ്ധം ചെയ്തു. ഓരോ സ്ഥലങ്ങളും പിടിച്ചെടുത്ത് അവിടെയുള്ള സാധാരണക്കാരെ ക്യാമ്പുകളിലേക്ക് മാറ്റി താമസിപ്പിച്ചു.

	സേനകളും പട്ടാളക്കാരുടെ മുന്നേറ്റത്തിനനുസരിച്ച് അവരുടെ ക്യാമ്പുകൾ മാറ്റി. ക്യാമ്പുകൾ മാറ്റുമ്പോഴെല്ലാം അതിന്റെ രക്ഷ യ്ക്ക് വേണ്ടി വലിയ ബങ്കറുകൾ കുഴിച്ച് അതിന്റെ മുകളിൽ വലിയ തേക്കുമരങ്ങളും മണ്ണും ഇട്ട് മുകൾഭാഗം സുരക്ഷിതമാക്കി.അതിനു മുന്നിൽ കുഴിബോംബുകളും ചതിബോംബുകളും ഉണ്ടാക്കിവച്ചു. സേനകളിലുള്ള പട്ടാളക്കാർക്ക് ശമ്പളം ഒന്നും കൈയ്യിൽ കൊടു ത്തിരുന്നില്ല. എന്നാലും ആവശ്യങ്ങൾക്കനുസരിച്ച് കുടുംബങ്ങളെ സഹായിച്ചിരുന്നു. അവർക്ക് ഭക്ഷണവും വസ്ത്രവും എല്ലാം ആവ ശ്യത്തിന് കിട്ടി. കുറേപേരെ സ്വന്തം ഇഷ്ടത്താലും കുറേപേരെ നിർബന്ധിച്ചും അവർ പട്ടാളത്തിൽ ചേർത്തു. പരിശീലനം കൊടു ക്കുന്നതിന്റെ കൂടെ തമിഴ് എന്നതിനോടുള്ള അമിതമായ ആവേശം അവരുടെ മനസ്സിൽ കുത്തിവെയ്ക്കുകയും ചെയ്തു. സാധാരണ ക്കാരുടെ നിയമസുരക്ഷയ്ക്കുവേണ്ടി അവരുടെ സ്വന്തം പോലീസും കോടതിയും നിയമങ്ങളും എല്ലാം അവർക്ക് ഉണ്ടായിരുന്നു.

	യുദ്ധത്തിൽ മുറിവേറ്റവരെ രക്ഷിക്കുന്നതിനും മൃതശരീരങ്ങൾ കൈമാറുന്നതിനും യുദ്ധ നിയമങ്ങൾ പാലിക്കുന്നുണ്ടോ എന്ന് നോക്കുന്നതിന് ക്യാമ്പുകളിലുള്ള വരെ സഹായിക്കുന്നതിനും യു നൈറ്റഡ് നേഷൻസ് സംഘടനകളെല്ലാം നല്ല രീതിയിൽ പ്രവർത്തി ച്ചുകൊണ്ടിരുന്നു. എങ്കിലും രണ്ടുഭാഗത്തു നിന്നും വരുന്ന ലക്ഷ്യ മില്ലാത്ത ബോംബുകൾ കാരണം എല്ലാവരും വലിയ ബുദ്ധിമുട്ടു കൾ അനുഭവിക്കേണ്ടിവന്നു.

	വംശീയ കലാപത്തിന്റെ  അവസാന

	യുദ്ധത്തിന്റെ അവസാന സമയത്ത് സാധാരണക്കാർക്കും തമിഴ്സസേനകൾക്കും പട്ടാളത്തിനും നേരിടേണ്ടിവന്ന കഷ്ടപ്പാടുകൾ കുറച്ചൊന്നുമല്ല. പട്ടാളത്തിന് ഒരു വലിയ സേനയുടെ സഹായം ആവശ്യമായി വന്നു. യുദ്ധത്തിൽ പിടിച്ചെടുത്ത സ്ഥലങ്ങളുടെയും, സാധാരണക്കാരുടെയും സംരക്ഷണം സാദ്ധ്യമാക്കുക മാത്രമല്ല, നേർക്കു നേരെയുള്ള യുദ്ധം നടത്തുകയും ചെയ്യണമായിരുന്നു. ഇക്കാര്യങ്ങൾക്കാണ് കൂടുതലായും പട്ടാളത്തെ നിയോഗിച്ചിരുന്ന ത്. എന്നാൽ ദിവസവും പട്ടാളക്കാരുടെ ജീവഹാനി കൂടിക്കൂടി വ ന്നു. പുതുതായി വരുന്നവരുടെ പരിശീലന ക്കുറവ് ഒരു വലിയ പ്രശ്നം തന്നെയായി. തമിഴ്സേനത്താവളങ്ങളും സാധാരണക്കാ രുടെ ക്യാമ്പുകളും അടുത്തടുത്ത് തന്നെയുണ്ടായിരുന്നു. യുദ്ധ സ്ഥലവിസ്തൃതി കൂടിവന്നതോടെ ആയുധങ്ങളും അവശ്യസാധന ങ്ങളും സൈന്യത്തിന് എത്തിക്കുന്നതിനും താമസം നേരിട്ടു.

	തമിഴ്സേനകളുടെ അംഗസംഖ്യയും കുറഞ്ഞുകൊണ്ടിരുന്നു. പട്ടാളക്കാരുടെ അത്യഗ്രമായ ആക്രമണങ്ങൾ തടയുവാൻ അവർ വളരെ പ്രയാസപ്പെട്ടു. തമിഴ്സേനയിൽ നിർബന്ധിച്ചു ചേർത്തവരെ നിയന്ത്രിക്കുവാനും കഴിയാതെയായി. അവിടെ നിന്നും ഒളിച്ചോടി അവർക്കെതിരെ പട്ടാളത്തെ സഹായിക്കുന്നവരുടെ സംഖ്യകുടി. പൊതുജനങ്ങളുടെ പിന്തുണയും കുറഞ്ഞു. ഒടുവിൽ 2009 മെയ് 17-ന് യുദ്ധം അവസാനിച്ചതായി ശ്രീലങ്കൻ പ്രസിഡന്റ് പ്രഖ്യാപിച്ചു.

	വംശീയ കലാപം കഴിഞ്ഞുള്ള സമയം

	യുദ്ധം കഴിഞ്ഞപ്പോഴേക്കും ശ്രീലങ്കയുടെ വടക്ക് ഭൂരിഭാഗവും ബോംബ് വിണ് നാശം സംഭവിച്ചിരുന്നു. വീടുകൾ, പാലങ്ങൾ, തോടുകൾ, മരങ്ങൾ ഇവയെല്ലാം തകർന്നു ചിതറിക്കിടന്നു. തമി ഴ്സസേനയുടെ അനിഷേദ്ധ്യനേതാവിന്റെ മരണം അവർക്ക് വിശ്വസി ക്കാൻ കഴിഞ്ഞിരുന്നില്ല. പട്ടാളം പിടിച്ചെടുത്ത സ്ഥലങ്ങളിൽ നിന്നും ജനങ്ങളെ എല്ലാം ഒഴിപ്പിച്ച് തിരച്ചിൽ തുടർന്നു കൊണ്ടിരുന്നു. ക്യാമ്പുകളിൽ തങ്ങാൻ പറ്റാത്തത്ര ജനസംഖ്യ വർദ്ധിച്ചു. അധിക സ്ഥലങ്ങളിലും പൊട്ടാത്ത ബോംബുകളും കുഴിബോംബുകളും തന്നെയായിരുന്നു. ആയതിനാൽ കൃഷി ചെയ്യാനും സാധിക്കുമായി രുന്നില്ല. ജനങ്ങളുടെ സുരക്ഷ ഉറപ്പാക്കേണ്ടതുകൊണ്ട് ഗവൺമെന്റ് അവരുടെ സ്ഥലത്തേക്ക് അവരെ പെട്ടെന്ന് പറഞ്ഞയച്ചില്ല.

	സംശയം തോന്നുന്നവരെയെല്ലാം ജയിലിൽ അടച്ചു. റോഡു കളിൽ കുഴിബോംബുകൾ ഉള്ളതുകൊണ്ട് വാഹനഗതാഗതവും അസാദ്ധ്യമായിരുന്നു. പുറത്തുള്ള ഓരോ അഞ്ച് കിലോമീറ്ററുക ളിലും ചെക്ക് പോസ്റ്റുകൾ ഉണ്ടാക്കി ചോദ്യങ്ങളും പരിശോധനകളും തുടർന്നു. യുദ്ധസ്ഥലത്തിന് പുറത്തുള്ള സ്കൂളുകളെല്ലാം ഒഴിപ്പി ക്കപ്പെട്ടവരുടെ ക്യാമ്പുകളും ജയിലുകളുമായി. ഇത്രയും കാലത്തെ യുദ്ധംകൊണ്ട് ശ്രീലങ്ക അമ്പത്കൊല്ലം മുമ്പുള്ള സ്ഥിതിയിലേക്ക് തള്ളപ്പെട്ടിരുന്നു.

	മനഃഷ്യരുടെ പുനരധിവാസം

	ജനങ്ങളുടെ പുനരധിവാസം തന്നെയായിരുന്നു ഗവൺമെന്റി ന്റെ വലിയ പ്രശ്നം. യുദ്ധഭൂമികൾ പട്ടാളത്തിന്റേയും യുനൈറ്റഡ് നേഷന്റേയും അധീനത്തിലായി. ഐക്യരാഷ്ട്ര സംഘടനയുടെ നേതൃത്വത്തിൽ അപകടംപിടിച്ച സ്ഥലങ്ങളെപ്പറ്റിയുള്ള കണക്കെ ടുപ്പ് ആരംഭിച്ചു. അങ്ങനെയുള്ള സ്ഥലങ്ങൾ കണ്ടുപിടിച്ച് അവിടെ അപായബോർഡുകൾ സ്ഥാപിച്ചും വേലികെട്ടിയും അടയാളപ്പെടു ത്തുന്ന ജോലി ഐക്യരാഷ്ട്രസംഘടനയുടെ കുഴിബോംബു വിദ ഗ്ധരാണ് ഏറ്റെടുത്തിരുന്നത്. അപകടപ്രദേശത്തെ മൈൻഫീൽഡ് എന്നാണ് പറഞ്ഞിരുന്നത്. പഴക്കംചെന്ന മൈൻഫീൽഡുകൾ വേലി കെട്ടി മാർക്ക് ചെയ്തു. യുദ്ധത്തിന്റെ അവസാനഘട്ടങ്ങളിൽ ഉണ്ടാ ക്കിയ മൈൻഫീൽഡുകളൊന്നും അടയാളപ്പെടുത്തിയിരുന്നില്ല. യുദ്ധത്തിൽ, മൈൻഫീൽഡുകൾ ഉണ്ടാക്കുമ്പോൾ അത് വേലി കെട്ടി രേഖപ്പെടുത്തണമെന്ന അന്താരാഷ്ട്ര നിയമം നിലവിൽ ഉണ്ടാ യിരുന്നു എങ്കിലും എല്ലാം പാലിക്കപ്പെട്ടിരുന്നില്ല എന്നാണ് കാണാൻ കഴിഞ്ഞത്. കുഴിബോംബുകൾക്ക് പുറമെ പൊട്ടാതെ കിടക്കുന്ന എയർ ബോംബുകളും, മോട്ടോറുകളും, ആർട്ടിലറി ബോംബുകളും ചതിത്രന്തങ്ങൾക്കായി ഉണ്ടാക്കിയ ബോംബുകളും എല്ലായിടത്തും ഉണ്ടായിരുന്നു. ഇങ്ങനെയുള്ള ബോംബുകൾ എല്ലാം കണ്ടുപിടിച്ച് നിർവീര്യമാക്കിയതിനു ശേഷമേ അവിടെ ജനങ്ങളെ തിരിച്ചു കൊണ്ടുപോയി താമസിപ്പിക്കുവാൻ കഴിയുകയുള്ളൂ. അങ്ങനെ ചെയ്യാ തെ അവിടേയ്ക്ക് സാധാരണ ജനങ്ങളെ പറഞ്ഞ യച്ചാൽ യുദ്ധം കൊണ്ട് ഉണ്ടായ നഷ്ടങ്ങളേക്കാൾ ഇരട്ടിയായിരിക്കും വീണ്ടും സംഭ വിക്കുക. യുദ്ധഭൂമിയിൽ ആദ്യം പോകുന്നത് ഐക്യ രാഷ്ട്ര സംഘ ടനയുടെ കുഴിബോംബ് വിദഗ്ദ്ധർ ആയിരുന്നു. അവർക്ക് പറഞ്ഞി രുന്ന പേര് ഡി-മൈനർ എന്നാണ്. മണ്ണിൽ ഒളിപ്പിച്ചിരിക്കുന്ന കുഴി ബോംബുകളും ചതി തന്ത്രങ്ങൾക്കായി വെച്ചിരിക്കുന്ന ബോംബു കളും പൊട്ടാതെ കിടക്കുന്ന ബോംബുകളും നിർവീര്യമാക്കുന്ന ജോലി പ്രയാസം നിറഞ്ഞത് തന്നെയായിരുന്നു. സ്വന്തം ജീവൻ പണയപ്പെടുത്തി വളരെ ശ്രദ്ധയോടെ ചെയ്യേണ്ട ഒരു ജോലി. എന്തെ ങ്കിലും ഒരു ചെറിയ അബദ്ധം സംഭവിച്ചാൽ ശവശരീരംപോലും കിട്ടുകയില്ല. ആ ജോലിയേക്കുറിച്ച് വിശദമായി പറയാം.

	അറിയപ്പെടാത്ത മാനുഷിക പ്രവർത്തനങ്ങൾ

	യുദ്ധഭൂമിയിലുള്ള ബോംബുകൾ നിർവീര്യമാക്കുന്ന ജോലിക്ക് ഡി-മൈനിംഗ് അല്ലെങ്കിൽ മൈൻ ക്ലിയറൻസ് എന്നാണ് പറയുന്ന ത്. ഇത് രണ്ടുവിധത്തിലാണ് ചെയ്യുന്നത്. ഒന്ന് പട്ടാളക്കാർക്ക് യുദ്ധാ വശ്യങ്ങൾക്കും സുരക്ഷിതമായി മുന്നോട്ടുപോകുവാനുള്ള വഴി കൾക്കും വേണ്ടി കുറച്ച് ഭാഗത്ത് മാത്രം കുഴിബോംബുകൾ കണ്ടു പിടിച്ച് അവയുടെ പ്രവർത്തനം ഇല്ലാതാക്കുകയാണ്. ഇതിനെ മിലി റ്ററി ഡി-മൈനിംഗ് എന്നാണ് പറയുന്നത്. വളരെ വേഗത്തിലും എ ന്നാൽ അവിചാരിത സംഭവങ്ങൾക്ക് അത്ര വിലകൊടുക്കാതെ, ഒന്ന് രണ്ടെണ്ണം വിട്ടുപോയാലും വലിയ കാര്യമാക്കാതെ, യുദ്ധവിജയ ത്തിന് മാത്രം മുൻതൂക്കം കൊടുത്തുകൊണ്ടുമാണ് ഈ നിർവീര്യ മാക്ക ൽ.മാനുഷികപ്രവർത്തനങ്ങൾക്ക് മുൻതൂക്കം കൊടുത്ത് വളരെ ജാഗ്രതയോടെ യുദ്ധം നടന്ന സ്ഥലങ്ങളിൽ ജനങ്ങളെ തിരിച്ച് കൊണ്ടുപോയി അവരുടെ സുരക്ഷിതമായ ജീവിതം ഉറപ്പുവരുത്തു ന്നതിന് വേണ്ടി ഐക്യരാഷ്ട്ര സംഘടനയുടെ നിർദ്ദേശങ്ങളും സുരക്ഷാനിയമങ്ങളും അനുസരിച്ച് നടത്തുന്ന ഡി- മൈനിംഗ് ജോലിക്ക് ഹുമാനിറ്റേറിയൻ ഡി-മൈനിംഗ് എന്നാണ് പറയുന്നത്. ഈ വിധത്തിലാണ് യുദ്ധം നടന്ന സ്ഥലങ്ങളെല്ലാം വൃത്തിയാക്കു ന്നത്. സ്ഫോടക സാദ്ധ്യതയുള്ള ഒരു വസ്തുവും ശുദ്ധിചെയ്തത സ്ഥലത്ത് നിന്നും കിട്ടുവാൻ പാടില്ല. കൂടാതെ ഈ ജോലിയിൽ ഏർപ്പെട്ടിരിക്കുന്നവരുടെ ശാരീരികവും മാന സി കവും ആയ സുര ക്ഷയ്ക്ക് മുൻതൂക്കം നല്കുകയും വേണം. 99.9 ശതമാനം ബോംബുകളും നിർവീര്യ മാക്കി 0.01 ശതമാനം ബോംബ് വിട്ടുപോ യാൽ പോലും ആ സ്ഥലത്തെ സാമൂഹ്യ വും സാമ്പത്തികവുമായ വളർച്ചയ്ക്ക് വിഘ്നം സംഭവിക്കും. ജനങ്ങൾക്ക് ഭയം കൂടാതെ കൃഷിയും വികസന പ്രവർത്ത നങ്ങളും ചെയ്യുവാനുള്ള അവസരങ്ങൾ ഉണ്ടാക്കിക്കൊടുക്കണം. ഇത് കുറേക്കാ ലംകൊണ്ടു മാത്രമേ പൂർത്തിയാക്കാൻ കഴിയൂ. ഒരാൾക്ക് എട്ട് മണിക്കൂറിൽ 10-15 സ്ക്വയർ മീറ്റർ മാത്രമേ ക്ലിയർ ചെയ്യുവാൻ കഴിയുകയുള്ളു. അതും പകൽ നല്ല കാലാവസ്ഥയിൽ മാത്രം.

	ബോംബുകൾ നിർവീര്യമാക്കാൻ കൂടുതലായും മൂന്ന് മാർഗ്ഗങ്ങളാണ് ഉപ യോഗിക്കുന്നത്. ഒന്ന് മനുഷ്യർ, ഡിഡക് റ്ററുകളും, മണ്ണുമാന്തുന്ന ചെറിയ ഉപക രണങ്ങളും ഉപയോഗിച്ച് ബോംബുകൾ കണ്ടുപിടിക്കുന്ന രീതി. രണ്ടാമതായി നായ്ക്കളെ ഉപയോഗിച്ച് മണത്ത് കണ്ടുപിടിക്കുന്ന രീതി. മൂന്നാമ തായി വലിയ മെഷിനുകൾ ഉപയോഗിച്ച് ബോംബുകൾ പൊട്ടിച്ചു കളയുന്ന രീതി. ഇതിൽ ആദ്യത്തെ പ്രവൃത്തിയാണ് കൂടുതൽ സുര ക്ഷിതവും കൃത്യത ഉള്ളതും. നായ്ക്കളെ ഉപയോഗിച്ചാൽ ഓരോ സമയത്തെ അവയുടെ അവസ്ഥ എന്താണെന്നും ഏതെങ്കിലും കാ രണത്താൽ ബോംബുകൾ വിട്ടുപോയാൽ അത് എവിടെയാണെന്നു കാണുവാനും പറ്റുകയില്ല. വലിയ മെഷിനുകൾ ഉപയോഗിക്കു മ്പോൾ ബോംബുകൾ പൊടിഞ്ഞ് സ്ഫോടകവസ്തുക്കൾ മണ്ണിൽ ചേരുവാൻ ഇടയുണ്ട്. അതുവീണ സ്ഥലത്ത് പുല്ലുകൾ പോലും മുളയ്ക്കുകയില്ല. ഞങ്ങൾ ശ്രീലങ്കയിൽ രണ്ട് മീറ്റർ നീളത്തിലുള്ള ഒരു വടിയുടെ അറ്റത്ത് രണ്ട് കൊളത്തികൾ പിടിപ്പിച്ച് മണ്ണിൽ വെള്ളം ഒഴിച്ച് കുതിർപ്പിച്ചതിനുശേഷം മാന്തിനോക്കിയാണ് കുഴി ബോംബുകൾ കണ്ടുപിടിച്ചിരുന്നത്. ഇങ്ങനെ കണ്ടുപിടിക്കുന്ന ബോംബുകൾ ശ്രദ്ധ യോടുകൂടി വേറെ ഒഴിഞ്ഞ സ്ഥലങ്ങളിൽ കൊണ്ടു പോയി പൊട്ടിച്ച് നിർവീര്യമാക്കുകയായിരുന്നു. ഈ പ്രവൃത്തിയിൽ ഏർപ്പെട്ടിരിക്കുന്നവരുടെ സമ്മർദ്ദം പറഞ്ഞ റിയി ക്കാൻ പറ്റുകയില്ല. ഓരോ അടിയും വളരെ ശ്രദ്ധയോടുകൂടിയാണ് നടക്കുന്നത്. എവിടെനിന്നെങ്കിലും ഏതെങ്കിലും തരത്തിൽ പൊട്ടുന്ന ശബ്ദം കേട്ടുകഴിഞ്ഞാൽ എന്താണ് അത് എന്ന് അറിയുന്നത്വരെ ഒരു സമാധാനവും ഉണ്ടാവുകയില്ല. യുദ്ധഭൂമിയിൽ പൊട്ടാതെ കിട ക്കുന്ന സ്ഫോടക വസ്തുക്കൾ അടങ്ങിയ ബോംബുകൾ ഒഴിവാ ക്കുന്നതിനുള്ള ഉത്തരവാദിത്വം മൈൻ ആക്ഷൻ എന്ന വിഭാഗത്തി നാണ്. ഇത് ഗവൺമെന്റിന്റെ കീഴിൽ ഐക്യരാഷ്ട്രസംഘടനയുടെ മേൽനോട്ടത്തിൽ ആണ് പ്രവർത്തിക്കുന്നത്. ഇവരുടെ ജോലി മേൽപ്പറഞ്ഞത് കൂടാതെ അതിന്റെ സുരക്ഷ ഉറപ്പുവരുത്തുകയും,അതുകൊണ്ട് നാശം സംഭവിക്കുന്നവർക്ക് സഹായങ്ങൾ കൊടു ക്കുകയും, ഗവൺമെന്റും ശത്രുക്കളും കൈവശം വച്ചിരിക്കുന്ന യുദ്ധ സാമഗ്രികൾ കൊണ്ടുപോയി സുരക്ഷിതമായി നശിപ്പിക്കുകയും, വീണ്ടും ബോംബുകൾ ഉണ്ടാക്കാതിരിക്കുകയും അവ ഉപയോഗിക്കാതിരിക്കാൻ വേണ്ടി രണ്ട് കൂട്ടരേയും ഉപദേശിക്കുകയും ചെയ്യുക എന്നതാണ്.

	ബോംബുകൾ കണ്ടുപിടിക്കുന്നതിനും അവ സുരക്ഷിതമായി നിർവീര്യമാക്കുന്നതിനും കുറേ ദിവസത്തെ പരിശീലനം തന്നെ ആവ ശ്യമാണ്. ഇതിനു വേണ്ടി ഐക്യരാഷ്ട്രസംഘടനയുടെ പ്രത്യേകം നിർദ്ദേശങ്ങൾ അടങ്ങിയ ഇന്റർനാഷണൽ മൈൻ ആക്ഷൻസ്റ്റാന്റേർഡ് എന്ന ഒരു വലിയ പുസ്തകം തന്നെ ഉണ്ട്. ഇത് ഫീൽഡിൽ നിന്ന് കിട്ടിയ അറിവുകളെല്ലാം പരീക്ഷിച്ച് സുരക്ഷിതമാണെന്ന് ഉറപ്പ് വരു ത്തിയതിനുശേഷം എഴുതിവച്ചിരിക്കുന്ന ഔദ്യോഗികരേഖകളാണ്. ബോംബുകൾ ക്ലിയർ ചെയ്യുന്നതിന് ചെലവും അധ്വാനവും കൂടു തൽ ആയതുകൊണ്ട് ക്ലിയർ ചെയ്ത സ്ഥലങ്ങളെപ്പറ്റിയും, അവി ടെ നിന്ന് കിട്ടിയ ബോംബുകളെപ്പറ്റിയും, നടന്ന അപകടങ്ങളെ ക്കുറിച്ചും വിശദമായവിവരങ്ങൾ ഉൾക്കൊള്ളുന്ന ഒരു സോഫ്റ്റ് വെയർ ഉണ്ടാക്കി ഇന്റർനെറ്റിലൂടെ ഒരു സിസ്റ്റത്തിൽ ശേഖരിച്ചുവ ക്കുന്നുണ്ട്. അതിന് ഇൻഫർമേഷൻ മാനേജ്മെന്റ് സിസ്റ്റം ഓഫ് മൈൻ ആക്ഷൻ എന്നാണ് പറയുന്നത്. ഡി-മൈനിംഗ് ശരിയായ രീതിയിലാണോ നടക്കുന്നത് എന്ന് നിരീക്ഷിക്കുന്നതിന് വേണ്ടി ഐക്യരാഷ്ട്രസംഘടയുടെ ഒരു ടീം എപ്പോഴും മൈൻ ഫീൽഡു കൾ സന്ദർശിച്ച് കൊണ്ടിരിക്കും. ഏത് സമയത്തും അപകടം സംഭ വിക്കാൻ സാധ്യതയുള്ളത് കൊണ്ട് ഡോക്ടറും ആംബുലൻസും എല്ലാ വർക്ക്സൈറ്റുകളിലും തയ്യാറായിട്ടുണ്ടായിരിക്കും. മറ്റ് ഏജൻ സികളുടെ സഹായത്തിനും ഫീൽഡിൽ വർക്ക് ചെയ്യുന്നവരുടെ സഹായത്തിനും വേണ്ടി പ്രത്യേകമായി കമ്മ്യൂണിക്കേഷൻ നെറ്റ് വർക്ക് പ്രവർത്തിച്ചുകൊണ്ടിരിക്കും. കൂടാതെ അടുത്ത് തന്നെ ഹെലി പ്പാഡ് സൗകര്യവും, ആവശ്യം വരുകയാണെങ്കിൽ ഹെലികോപ്റ്റർ സൗക ര്യവും ഉണ്ടായിരിക്കും. ഇതിനുവേണ്ട സാമ്പത്തികസഹായം അവിടുത്തെ ഗവൺമെന്റു നല്കും. കൂടാതെ വിദേശരാജ്യങ്ങളിൽ നിന്ന് സംഭാവന യായി സ്വരൂപിക്കുകയും ചെയ്യും.

	മുൻഗണനക്കനുസരിച്ചാണ് മൈൻ ഫീൽഡുകൾ ക്ലിയറാക്കുന്ന ജോലി ചെയുന്നത്. ആദ്യത്തെ മുൻഗണന ജനങ്ങളുടെ വീടിനും അത്യാവശ്യസൗകര്യങ്ങൾക്കുമാണ്. രണ്ടാമത്തേത് കൃഷി വികസ നം ദേവാലയപുനർനിർമ്മാണം എന്നീ ആവശ്യങ്ങൾക്കും, മൂന്നാമ തായി കാടുകൾ പിടിച്ചു കിടക്കുന്ന സ്ഥലങ്ങൾക്കുമാണ്. ആദ്യം തരംതിരിക്കുന്ന പണിയാണ് ആരംഭിക്കുക. എല്ലാ സ്ഥലവും ഒരുമിച്ച് ക്ലിയർ ചെയ്യുവാൻ പറ്റുകയില്ല. കൂടുതൽ അപകടകരമായ സ്ഥല ങ്ങളിൽ അപായബോർഡുകൾ സ്ഥാപിച്ചും വേലിക്കെട്ടി കാവൽ ക്കാരെ നിർത്തിയും ജനങ്ങളുടെ സുരക്ഷക്ക് വേണ്ടി അവരെ ആ സ്ഥലത്തെപ്പറ്റി ബോധവാന്മാരാക്കിയും ആപത്തിൽ നിന്നും രക്ഷി ക്കുന്നു. ജനങ്ങളെ ബോധവൽക്കരിക്കുന്ന ജോലിയാണ് അവ കണ്ടുപിടിച്ച് നിർവീര്യമാക്കുന്നതിനേക്കാൾ പ്രയാസമായ കാര്യം. യുദ്ധം സമാധാനമായതിനു ശേഷവും കൂടുതൽ ആളുകൾക്ക് അംഗ ഹാനി സംഭവിക്കുന്നത് ബോംബുകളെക്കുറിച്ച് അറിവില്ലാത്തത് കൊണ്ടാ ണ്. കുട്ടികളാണ് കൂടുതലായും ഇതിനു ഇരകളാകുന്നത്. കളിപ്പാ ട്ടങ്ങൾ എന്ന് കരുതി എടുത്തുകൊണ്ട് വന്ന് വീട്ടിൽ വച്ച് തുറക്കുവാൻ ശ്രമിക്കുമ്പോൾ അത് പൊട്ടിത്തെറിച്ച് കൂടുതൽ അപകടം ഉണ്ടാകുന്നു. ബോംബുക ളെപ്പറ്റി ബോധവൽക്കരിക്കുന്നതിനായി ഒരു പ്രത്യേക വിഭാഗം തന്നെ പ്രവർത്തിക്കുന്നുണ്ട്. അവർ സ്കൂളുക ളിലും വീടുകളിലും നടന്ന് ബോംബുകളുള്ള സ്ഥലങ്ങളെപ്പറ്റിയും ബോംബുകൾ ഏത് രീതിയിൽ കാണാം എന്നതിനെപ്പറ്റിയും അതു കൊണ്ടുണ്ടാകുന്ന ആപത്തുകളെപ്പറ്റിയും കുട്ടികൾക്കും മുതിർന്നവർക്കും പറഞ്ഞുകൊടുക്കുകയും അവർക്കെത്തെങ്കിലും ബോംബു കളെ സംബന്ധിച്ചുള്ള വിവരങ്ങൾ അറിയുമെങ്കിൽ അത് ശേഖരി ക്കുകയും ആ വിവരങ്ങൾ കുഴിബോംബു വിദഗ്ദ്ധർക്ക് കൈമാറു കയും ചെയ്യുന്നു. ബോംബുകൾ ഉള്ള സ്ഥലങ്ങളെ ഡെയ്ഞ്ചർ ഏരിയ എന്നാണ് പറയുന്നത്. ആദ്യമായി ഒരു ദേശത്തെ മുഴുവനായി ഡെയ്ഞ്ചർ ഏരിയയിൽ ഉൾപ്പെടുത്തും. ഒരു സർവ്വേടീം പോയി ആ സ്ഥല ത്തെപ്പറ്റിയുള്ള ചരിത്രവും ഇപ്പോഴത്തെ സ്ഥിതിയും അവിടെ താമ സിച്ചിരുന്നവരിൽ നിന്നും വിശദമായി ചോദിച്ചറിഞ്ഞ് അതിനേപ്പറ്റി നന്നായിപ്പഠിച്ച് ബോംബുകൾ ഉണ്ടാകാൻ സാധ്യതയുള്ള സ്ഥല ങ്ങൾ മാത്രം മാർക്ക് ചെയ്യും. സുരക്ഷിതഏരിയ പ്രത്യേകിച്ച് തരം തിരിക്കുകയും ചെയ്യും. സുരക്ഷിത മേഖലയിൽ നിന്നും ആരംഭി ച്ചാണ് മണ്ണ് മാന്തി നോക്കി കുഴിബോംബുകൾ കണ്ടുപിടിക്കുന്നത്.

	കുഴിബോംബുകൾ വെയ്ക്കുന്ന രീതി പലവിധമാണ്.ചിലപ്പോൾ ഒരേ വരിയിൽ വച്ചിരിക്കും. ചിലപ്പോൾ അത് വൃത്താകൃതികളിൽ വരിയായി വെയ്ക്കും. ഒരേ സ്ഥലത്ത് തന്നെ നാലും അഞ്ചും നിര കളിൽ അമ്പത് സെന്റീമീറ്റർ മുതൽ ഒരു മീറ്റർ വരെ ഇടവിട്ടായി രിക്കും ഇരിക്കുന്നത്. ശ്രീലങ്കയിൽ രണ്ട് കൂട്ടരും ബോർഡറിൽ മുഴു വൻ കിലോമീറ്റർ കണക്കിന് കുഴിബോംബുകൾ വച്ചിട്ടുണ്ടായിരുന്നു. അത് കൂടാതെ ശ്രത കടന്നുവരാൻ സാധ്യതയുള്ള സ്ഥലങ്ങളിലും ഇടവഴികളിലും റോഡുകളിലും കുഴിബോംബുകളും, ചതിബോം ബുകളും ഉണ്ടാക്കി വെച്ചിരുന്നു.

	കുഴിബോംബുകളേക്കാൾ അപകടകാരി പൊട്ടാതെ കിടക്കുന്ന ബോംബുകളാണ്. ഒരു ചെറിയ അനക്കം സംഭവിച്ചാൽ അതു പൊട്ടു വാൻ സാധ്യത വളരെയുണ്ട്. അധികവും ഭൂമിക്ക് മുകളിലായി രിക്കും കാണുക. അത് നിർവീര്യമാക്കുന്നതിന് വിദഗ്ദ്ധരായ ആളു കളും ഉപകരണങ്ങളും ഉണ്ടായിരുന്നു.

	യുദ്ധഭൂമിയിൽ നൂറുശതമാനം ബോംബുകളും കണ്ടുപിടിക്കു വാനുള്ള ശാസ്ത്രീയമായ വിദ്യകൾ ഒന്നും തന്നെയില്ല. പല കാര ണങ്ങൾകൊണ്ടും കുഴിബോംബുകൾ കണ്ടുപിടിക്കാൻ പറ്റാതെ വരും. ശ്രീലങ്കയിൽ അധികമായും 15 സെന്റിമീറ്റർ താഴെവരെയുള്ള കുഴിബോംബുകളാണ് കണ്ടുപിടിക്കുന്നത്. ഒരേസൈലനിൽ വച്ചിരി ക്കുന്ന ബോംബുകൾ താഴേക്ക് പോകുവാൻ സാധ്യത വളരെ കുറവാണ്. എങ്കിലും മഴ കാരണവും മണ്ണ് വന്ന് നിറഞ്ഞത് കൊണ്ടും ബോംബുകൾ താഴ്ന്നു പോകുവാനും സാധ്യതയുണ്ട്. ഇങ്ങനെ മണ്ണിനുള്ളിൽ പോയ ബോംബുകൾ മനുഷ്യർ ചവിട്ടിയാൽ പൊട്ടാൻ സാധ്യത ഒട്ടും ഇല്ല. പല കാരണങ്ങളാലും കാണാതെ വിട്ടുപോകുന്ന ബോംബുകളെപ്പറ്റി ജനങ്ങളെ ബോധവന്മാരാക്കിക്കൊണ്ടിരിക്കും. ഏതെങ്കിലും തരത്തിൽ എവിടെയെങ്കിലും ബോംബുകൾ കാണു വാൻ ഇടയായാൽ കുഴിബോംബ് വിദഗ്ദ്ധരെ അറിയിക്കുവാൻ പ്രത്യേകം നിർദ്ദേശം നല്കും. ഇങ്ങനെ രണ്ടു കൊല്ലക്കാലം എങ്കി ലും ബോധവൽക്കരണം തുടരേണ്ടതുണ്ട്.

	കുഴിബോംബുകൾ നിർവീര്യമാക്കുന്ന ജോലി ചെയ്യുന്നതിന് വനിതകളും സന്നദ്ധരായി വന്നിരുന്നു. ശ്രീലങ്കയിൽ നൂറിൽ കൂടു തൽ വനിതകൾ ഈ ജോലിയിൽ പങ്കുകൊണ്ടു. ഇതിൽ ഭാര്യാഭർ ത്താക്കൻമാർ ഓരോ ജോഡികളായി മൈൻഫീൽഡുകളിൽ വർക്ക് ചെയ്തിരുന്നു. കുടുംബനാഥൻ യുദ്ധത്തിൽ മരിച്ചതുകൊണ്ട് അവ രുടെ കുട്ടികൾക്ക് ഭക്ഷണം നല്കുന്നതിന് വേണ്ടിയും, പഠിപ്പിക്കു ന്നതിന് വേണ്ടിയും കുറേ വിധവകളും ഈ ജോലിയിൽ ഏർപ്പെട്ടി രുന്നു. ആപത്തുള്ള ജോലി ആണ് എന്നറിഞ്ഞുതന്നെ, നാടിനെ എത്രയും വേഗം അഭിവൃദ്ധിയിലേക്ക് തിരിച്ചുകൊണ്ടുവരുവാനുള്ള യജ്ഞത്തിൽ സന്തോഷത്തോടെയാണ് അവർ ജോലി ചെയ്തിരു ന്നത്.

	കുഴിബോംബുകൾ അധികമായും ലക്ഷ്യം വെയ്ക്കുന്നത് രണ്ട് തരത്തിലാണ്. ഒന്ന് മനുഷ്യർക്ക് നാശനഷ്ടം ഉണ്ടാക്കുന്നതിനു വേണ്ടിയും, രണ്ടാമതായി വാഹനങ്ങളും ടാങ്കുകളും നശിപ്പിക്കു ന്നതിനു വേണ്ടിയും. മനുഷ്യർക്ക് നാശനഷ്ടം ഉണ്ടാക്കുന്ന ബോം ബുകൾ തന്നെ മൂന്നുവിധത്തിൽ ഉണ്ട്. ചവിട്ടിയാൽ ഉടനെ തന്നെ പൊട്ടുന്നതും, കുറച്ച് ഉയരത്തിൽ പൊന്തി ഛിന്നഭിന്നമാവുന്നതും, ഒരു ദിശയിലേക്ക് മാത്രമായി ചിന്നിച്ചിത റുന്നതും എന്നിങ്ങനെ. ശ്രീലങ്കയിൽ ഇത്തരത്തിലുള്ള ബോംബുകൾ കൂടാതെ നാടൻ ബോംബുകളും വളരെയധികം ഉപയോഗിച്ചിരുന്നു. പലർക്കും തെറ്റായ ഒരു ധാരണ ഉണ്ട്. കുഴിബോംബുകളുടെ മുകളിൽ നിന്ന് കാലെടുത്താൽ മാത്രമേ അത് പൊട്ടുകയുള്ളൂ എന്ന് അതിന് കാരണം ഒരു സിനിമയിൽ അങ്ങനെയൊരു സീൻ കണ്ടു എന്ന താണ്. തികച്ചും തെറ്റായ ഒരു കാര്യമാണ് അത്. ബോംബുകൾ അധികവും രൂപകല്പന ചെയ്യുന്നത് തന്നെ അതിനു മുകളിൽ ചെറിയ ഒരു അമർത്തൽ സംഭവിച്ചാൽ അതേ സെക്കന്റിൽ പൊട്ടി ത്തെറിച്ച നാശനഷ്ടമുണ്ടാക്കുവാൻ വേണ്ടിയാണ് എന്നത് മറക്ക രുത്. ആദ്യമെല്ലാം ബാറ്ററി ഉപയോഗിച്ച് ചെറിയ മരപ്പെട്ടിയിലാണ് കുഴിബോംബുകൾ ഉണ്ടാക്കിയിരുന്നത്. അതിനുശേഷം ഉറപ്പ് കൂടിയ പ്ലാസ്റ്റിക് ബോക്സുകൾ ഉപയോഗിച്ചും ഇലക്ട്രോണിക് വിദ്യകൾ ഉപയോഗിച്ചും കുഴിബോംബുകൾ ഉണ്ടാക്കുന്നു. ലോക ത്തിൽ വിവിധതരത്തിലുള്ള അഞ്ഞ്റിൽപ്പരം കുഴിബോംബുകൾ ഉണ്ട്. കമ്പനികളിൽ മികച്ചസാധനങ്ങൾ ഉപയോഗിച്ച് ഉണ്ടാക്കുന്നവ മാത്രമല്ല, മറ്റുലോക്കൽ സാധനങ്ങൾ കൊണ്ട് ഉണ്ടാക്കുന്നവയും അതിൽപ്പെടുന്നു. ഇതിൽ ബാറ്ററിയിൽ ഉണ്ടാക്കുന്നവ കുറച്ചു മാസ ങ്ങൾക്കുശേഷം സ്വയം നിർവീര്യമായിത്തീരും. എന്നാൽ മെക്കാനി ക്കൽ ഫ്യുസുകൾ ഉപയോഗിച്ചുള്ള കുഴിബോംബുകൾ പത്തറുപത് വർഷത്തോളം നിർവീര്യമാകാതെ കിടക്കും.

	കൂടുതൽ പേരുടെ നാശത്തിനു വേണ്ടി ചില കുഴിബോംബുക ളിൽ ആണിയും ചെറിയ സൈക്കിൾ ബോൾസുകളും ഇട്ട് വെച്ചിരി ക്കും. ഒരു ദിശയിൽ പെട്ടിത്തെറിച്ച് കൂടുതൽ നാശനഷ്ടം ഉണ്ടാ ക്കുന്ന അപകടകാരിയായ ഒരു ബോംബാണ് ക്ലേമോർ മൈൻ. ഇത് പൊട്ടിയാൽ ഒരു ദിശയിൽ തെറിച്ച് അതിനുള്ളിൽ ഉള്ള 800ൽ പരം സൈക്കിൾ ബോളുകൾ 50 മീറ്ററിൽ ദുരം വരെ ചിതറി നാശം ഉണ്ടാ ക്കും. ഇങ്ങനെയുള്ള ബോംബുകൾ ചെടിച്ചട്ടികളിലും കറിച്ചട്ടിക ളിലും ഉണ്ടാക്കി മരപ്പൊത്തുകളിലും മതിലുകളിലും ശ്രീലങ്കയിൽ ഒളിപ്പിച്ചുവച്ചിരുന്നു.

	പിൻ ഊരി എറിയുന്ന ഗ്രനൈഡുകൾ മരച്ചില്ലകളിൽ കെട്ടിവെച്ച് മരങ്ങൾ ഇളകുമ്പോൾ പൊട്ടിത്തെറിക്കുന്ന രീതിയിൽ ഘടിപ്പിച്ച് വെച്ചിരുന്നു. ഗനൈഡുകൾ വളരെ അപകടം പിടിച്ച ബോംബുക ളാണ് മൈനുകളും മറ്റുബോംബുകളുമായി അത് ഘടിപ്പിച്ചുവെ യ്ക്കും. ഏതെങ്കിലും ഒരു ബോംബ് പൊട്ടിയാൽ ബാക്കിയുള്ളവ എല്ലാം പൊട്ടിത്തെറിക്കുവാൻ വേണ്ടിയാണ് ഇങ്ങനെ ഘടിപ്പിക്കു ന്നത്. റോഡരികിൽ വാഹനങ്ങൾ പോകുന്ന സമയത്ത് ഉണ്ടാകുന്ന വിറയലുകൾ കൊണ്ട് പൊട്ടിത്തെറിക്കുന്ന ബോംബുകളും കുഴി ച്ചിട്ടിരുന്നു. ബങ്കറുകളിൽ നിന്ന് ഇടം മാറിപ്പോകുമ്പോൾ ഉപയോ ഗിക്കാതെ വിട്ടുപോയ ബോംബുകളും കാണാമായിരുന്നു.

	കുഴിബോംബുകൾ ഉള്ള സ്ഥലങ്ങൾ കണ്ടുപിടിച്ച് അത് അട യാളപ്പെടുത്തുവാൻ ചുവപ്പു കളറിൽ തലയോട്ടിയുടേയും എല്ലുകഷണങ്ങളുടേയും ഫോട്ടോയും, കുഴിബോംബ് ഉണ്ട് ശ്രദ്ധിക്കുക എന്നെഴുതിയ നീളമുള്ള നാടകളുമാണ് ഉപയോഗിച്ചിരുന്നത്. പൊട്ടാ തെ കിടക്കുന്ന ബോംബുകൾ മാർക്ക് ചെയ്യുന്നതിന് ഒരു മീറ്റർ നീള ത്തിലുള്ള മരക്കമ്പുകളുടെ മുകളിൽ ചുവന്ന പെയിന്റ് അടിച്ചും നാല് വശത്തും ഡെയിഞ്ചർ ടാപ്പ് കെട്ടിയും മാർക്ക് ചെയ്തിരുന്നു. അപ കടസ്ഥലങ്ങളെ സൂചിപ്പിക്കുന്നതിന് മരക്കുറ്റികളിൽ ചുവന്ന പെയി ന്റ് അടിച്ചും, ബോംബുകൾ കണ്ടുപിടിച്ച സ്ഥലത്ത് കുറ്റികളിൽ മഞ്ഞപെയിന്റ് അടിച്ചും, ക്ലിയർ ചെയ്ത സ്ഥലങ്ങളിൽ കുറ്റികളിൽ വെളുത്ത പെയിന്റ് അടിച്ചുമാണ് മാർക്ക് ചെയ്തിരുന്നത്. ഇങ്ങനെ മാർക്ക് ചെയ്യാതിരുന്നാൽ സാധാരണ ജനങ്ങൾ മരം വെട്ടുന്നതിനും മൃഗങ്ങളെ വേട്ടയാടുന്നതിനും വേണ്ടി പോയി അപകടങ്ങൾ സംഭ

	വിക്കാൻ സാധ്യതയുണ്ട്. പെട്ടെന്ന് ജനങ്ങളെ കൊണ്ടുവന്ന് പുനര 

	ധിവസിപ്പിക്കേണ്ടിവരികയാണെങ്കിൽ വീടുകളും അത്യാവശ്യം വേണ്ട സ്ഥലങ്ങളും ക്ലിയർ ചെയ്തതിനു ശേഷം ബാക്കിയുള്ള സ്ഥലങ്ങളിൽ ഇതുപോലെ മാർക്ക് ചെയ്തത് വെക്കുകയാണ് പതി വ്. മുൻഗണന അനുസരിച്ച് ബാക്കി സ്ഥലങ്ങൾ ക്ലിയർ ചെയ്തത് കൊടുക്കും.

	അവിടെ ഉള്ള കിണറുകൾ കുടിവെള്ളത്തിനു വേണ്ടി ഉപയോ ഗിക്കാൻ പറ്റിയിരുന്നില്ല. കാരണം കിണറുകളിലും ബോംബുകൾ ഉണ്ടായിരുന്നു. എറിയുന്ന ബോംബുകൾ കിണറ്റിൽ വീണ് പൊട്ടു മ്പോൾ വെള്ളത്തിൽ വെടിമരുന്ന് കലർന്ന് മലിനമാകും. പൊട്ടാതെ കിടക്കുന്ന ബോംബുകളും ഉപേക്ഷിച്ച് ഇട്ടുപോയ ബോംബുകളും കിണറുകളിൽ ഉണ്ടായിരുന്നു. കിണറുകൾ വൃത്തിയാക്കുന്നതിന് പ്രത്യേക തരം ഉപകരണങ്ങളും വിദഗ്ദ്ധരെയും നിയോഗിച്ചിരുന്നു. കിണറുകളെല്ലാം വറ്റിച്ച് വിദഗ്ദ്ധമായി അതിനുള്ളിൽ കിടക്കുന്ന ബോംബുകൾ എല്ലാം കണ്ടുപിടിച്ച് പുറത്തു കൊണ്ടുവന്ന് നിർവീ ര്യമാക്കിയിരുന്നു. അങ്ങനെ ഒന്ന് രണ്ട് പ്രാവശ്യം മുഴുവനായും കിണറുകളിലെ വെള്ളം വറ്റിച്ച് പരിശോധിച്ചതിനു ശേഷമാണ് ഉപ യോഗിച്ചിരുന്നത്.

	വംശീയ കലാപത്തിന്റെ അവശിഷ്ടങ്ങൾ

	യുദ്ധത്തിൽ ഉപയോഗിച്ചിരുന്ന യുദ്ധ തോക്കുകളും വൻതോക്കു കളും മോട്ടോറുകളും ഗനൈഡുകളും വിമാനങ്ങളും എല്ലാംതന്നെ സമാധാനക്കരാറുകളിൽ ഒപ്പുവെയ്ക്കുന്നത് മുതൽ ഉപയോഗി ക്കാതെ അടച്ച് വെയ്ക്കുവാൻ കഴിയുന്നവയാണ്. എന്നാൽ കുഴി ബോംബുകൾ ആകട്ടെ ഒരു കരാറിനെപ്പറ്റിയും അറിയാതെ മണ്ണി നുള്ളിൽ ശത്രുവെന്നോ മിത്രമെന്നോ ഭേദമില്ലാതെ മനുഷ്യനെ കൊല്ലുവാനും, അംഗഭംഗം വരുത്തി നിത്യയാതനകൾക്ക് ഇരയാ ക്കാനും വേണ്ടി തയ്യാറായിത്തന്നെ അവശേഷിക്കും.

	ശ്രീലങ്കയിലെ കണക്ക് അനുസരിച്ച് യുദ്ധം നടന്ന മുഴുവൻ സ്ഥലങ്ങളും ക്ലിയർ ചെയ്യുന്നതിന് എത്ര കാലം വേണമെന്ന് ഇനി യും പറയുവാൻ കഴിയുകയില്ല. ഉദാഹരണത്തിന് വിയറ്റ്നാമിൽ 1955-1975 യുദ്ധത്തിന് ശേഷം ഇനിയും പൊട്ടാതെ കിടക്കുന്ന ബോം ബുകൾ ഉണ്ട് എന്നും അതെല്ലാം ക്ലിയർ ചെയ്യുവാൻ നുറുകൊല്ലം എങ്കിലും വേണ്ടി വരുമെന്നുമാണ് അന്താരാഷ്ട്ര സംഘടനകളുടെ നിഗമനം.

	ബോംബ് സ്ഫോടനത്തിനിരയായ ഒരു അമ്മയേയും കുഞ്ഞി നേയും കണ്ടു. ആ കാഴ്ച ഇപ്പോഴും മനസ്സിൽ നിന്നും മാറുന്നില്ല. ഇരുപത്തിയെട്ടുകാരിയായ അമ്മ. കുഞ്ഞിന് നാല് വയസ്സ് കുഞ്ഞിന് ആറുമാസം പ്രായമായിരുന്നപ്പോഴാണ് അടുത്ത് ഒരു ബോംബ് വന്ന് വീണത്. അമ്മയുടെ കൈയിലെ ചെറിയ ഭാഗം മസിലും കുഞ്ഞിന്റെ മുഖത്തിന്റെ ഒരു ഭാഗത്തെ മുഴുവൻ തൊലിയുമാണ് ആ ബോംബ് കഷ്ണം കൊണ്ടുപോയത്. ഇപ്പോൾ അമ്മയുടെ കൈയ്യിൽ ഒരു വലിയ ദ്വാരമുണ്ട്. കുട്ടിയുടെ മുഖം വികൃതമായി തന്നെ ഇരിക്കു ന്നു. അവൻ അവന്റെ മുഖം കണ്ണാടിയിൽ നോക്കുമ്പോൾ എങ്ങി നെയാണ് യുദ്ധത്തെക്കുറിച്ച് മറക്കുവാൻ കഴിയുക.

	ബോംബുകൾ പൊട്ടിയപ്പോൾ മരിച്ചവർ ഒന്നും അറിയാതെ പോയി. എന്നാൽ അതുകൊണ്ട് മുറിവേറ്റവരുടെ സ്ഥിതിയാണ് ദയ നീയം. ബോംബുകൾ മൂലം ഉണ്ടാകുന്ന മുറിവുകൾ ഉണങ്ങുവാൻ തന്നെ പ്രയാസമാണ്. കാരണം അതിലടങ്ങിയിരിക്കുന്ന വെടിമരുന്നിൽ വിഷാംശത്തിന്റെ അളവ് വളരെ കൂടുതലാണ്. അത് മാര കമായ അസുഖങ്ങൾക്കും കാരണമാകുന്നു. അതു കൂടാതെ ഒരു കുടുംബത്തിന്റെ അത്താണിയെത്തന്നെ നശിപ്പിക്കുന്നു. കൈകാലു കൾ നഷ്ടപ്പെട്ടവരെ, നടക്കാനും എഴുന്നേല്ക്കുവാനും കഴിയാതെ കിടക്കുന്ന വരെ, ഇരുമ്പ് കഷ്ണങ്ങൾ നട്ടെല്ലിൽ തറച്ച് അത് എടുത്തുകളഞ്ഞാൽ തളർവാതംവരെ വരുവാൻ സാധ്യതയുള്ളതു കൊണ്ട് വേദന സഹിച്ച് കഴിഞ്ഞുകൂടുന്നവരെ എല്ലാം യുദ്ധം നടന്ന സ്ഥലങ്ങളിൽ കാണാൻ കഴിയും.

	യുദ്ധങ്ങൾക്കൊണ്ട് അനുഭവിക്കുന്ന കഷ്ടതകൾ പലതാണ്. അതിൽ വലിയവരെന്നോ, ചെറിയവരെന്നോ ഒരു വ്യത്യാസവുമി ല്ലാതെ അവരുടെ സുഖജീവിതവും പ്രതീക്ഷകളും എല്ലാം തകിടം മറിക്കുന്നു. ക്യാമ്പുകളിൽ കഴിയേണ്ടിവരുന്നവരുടെ മാനസികസം ഘർഷം അതിനുമപ്പുറമാണ്. നമുക്ക് വേണ്ടി, നമ്മുടെ രാജ്യത്തിന് വേണ്ടി കാവൽ നില്ക്കുന്ന പട്ടാളക്കാരന്റെ സ്ഥിതിയും എത്ര ക ഷ്ടമാണ്. നമ്മൾ ജീവിക്കുന്നതുതന്നെ കുട്ടികളുടെ ഭാവി മുന്നിൽ കണ്ടുകൊണ്ടാണ്. അത് ഇല്ലാതെ വന്നാൽ എന്താകും സ്ഥിതി. ഈ യുദ്ധസ്ഥിതികൾ നമ്മുടെ നാട്ടിൽ വരാതിരിക്കുവാൻ വേണ്ട മുൻക രു തലുകൾക്കുവേണ്ടി എന്തെല്ലാം ചെയ്യണം എന്നതിനെക്കുറിച്ച് ചിന്തിക്കാം.

	വംശീയ കലാപത്തിൽ നിന്നും എങ്ങനെ രക്ഷ നേടാം.

	ഭീകരവാദപ്രവർത്തനം നടത്തുന്നതിന് അധികം ഉപയോഗിക്കു ന്നത് നാടൻബോംബുകളാണ്. അതിന് പ്രത്യേക രൂപമോ അത് വയ്ക്കുന്ന സ്ഥലമോ ഒന്നും പറയുവാൻ പറ്റുകയില്ല. അത് പൊട്ടു മ്പോൾ മാത്രമാണ് നമ്മൾ ബോംബാണ് എന്ന് തിരിച്ചറിയുന്നത്. ഈ ബോംബിനെപ്പറ്റിയും അത് ഉപയോഗിക്കുന്ന രീതിയെപ്പറ്റിയും മനസ്സിലാക്കേണ്ടതുണ്ട്. ബോംബിനെ നമ്മൾ ഒരപകടകാരിയായി മാത്രമാണ് ചിത്രീകരിക്കുന്നത്. അത് നാടിന്റെ നല്ല പ്രവർത്തന ങ്ങൾക്കും ഉപയോഗിക്കാം. റോഡ് ഉണ്ടാക്കുന്നതിനും, വലിയ തുരങ്കങ്ങൾ ഉണ്ടാക്കുന്നതിനും വലിയ പാറകൾ പൊട്ടിക്കുന്നതിനും, ഫാക്ടറികളിലും, ബോംബുകളിൽ ഉപയോഗിക്കുന്ന വെടിമരു ന്നുകൾ ആണ് ഉപയോഗിക്കുന്നത്. അത് മനുഷ്യനാശത്തിന് വേണ്ടി ഉപയോഗിക്കുമ്പോഴാണ് ബോംബുകളായി മാറുന്നത്. ബോംബുകൾ പൊട്ടുമ്പോൾ എത്ര പേർ മരിക്കുന്നു എന്ന് നോക്കി അതിന്റെ ശക്തി നമ്മൾ മനസ്സിലാക്കുന്നു. അങ്ങനെ ഉണ്ടാകുന്ന നാശനഷ്ടങ്ങളിൽ നിന്ന് രക്ഷനേടണമെങ്കിൽ അതിൽ നിന്ന് ഉത്ഭ വിക്കുന്ന പ്രത്യാഘാതങ്ങളേപ്പറ്റി മനസ്സിലാക്കണം. ബോംബുകളിൽ ഉപയോഗിക്കുന്ന വെടിമരുന്നിന്റെ സ്വഭാവത്തേയും അളവിനേയും അത് ഉണ്ടാക്കാൻ ഉപയോഗിച്ചിരിക്കുന്ന വസ്തുവിനേയും ആശ യിച്ചായിരിക്കും അതിന്റെ ശക്തി. ബോംബുകൾ ഉണ്ടാക്കുന്നതിന് രണ്ട് തരത്തിലുള്ള വെടിമരുന്നുകൾ ഉപയോഗിക്കുന്നുണ്ട്. ഹൈ എക്പ്പൊസീവ്, ലോ-എക്സ്പ്ലോസീവ് എന്നിവ. ഹൈ-എക്സ്പ്ലോ സീന്റെ ശക്തി കൂടുതലാണ്. ശക്തി കുറഞ്ഞ ലോ-എക്സ്പ്ലോസീവ് സാധാരണയായി പടക്കങ്ങൾ ഉണ്ടാക്കുന്നതിനും പാറകൾ പൊട്ടി ക്കുന്നതിനുമാണ് ഉപയോഗിക്കുന്നത്. ലോ-എക്സ്പ്ലോ സീവ് തീകൊടുക്കുമ്പോൾ പെട്ടെന്ന് ഗ്യാസ് ഉല്പാദിക്കപ്പെടുകയും അത് പുറത്തേക്ക് പോകുവാൻ വേണ്ടി അതിനെ പൊതിഞ്ഞിരിക്കുന്ന ആവരണത്തെ പൊട്ടിച്ച് പുറത്ത് വരികയും ചെയ്യുന്നു. പടക്കങ്ങൾ എല്ലാം പൊട്ടിത്തെറിക്കുന്നത് ഇങ്ങനെയാണ്. ഇതിന്റെ ശക്തി കുറവും ശബ്ദം കൂടുതലും ആയിരിക്കും. ചില ഹൈ-എക്സ്പ്ലോസീവ്സ് തീ കിട്ടുമ്പോൾ സ്വന്തമായി വലിയ ശക്തിയിൽ പൊട്ടി ത്തെറിക്കുന്നു. മറ്റ് ചില ഹൈ-എക്സ്പ്ലോസീവ് പൊട്ടിത്തെറിക്കുന്ന തിന് ആഘാതം, ഉരസൽ, ചൂട് എന്ന ശക്തികളുടെ ആവശ്യമുണ്ട്. ചില എക്സ്പ്ലോസീവുകളിൽ ഈ ശക്തികൾ വളരെ കുറച്ച് കിട്ടി യാൽ തന്നെ പൊട്ടിത്തെറിക്കും, കൂടാതെ ഇവ വളരെ സൂക്ഷിച്ച് തന്നെ കൈകാര്യം ചെയ്യണം. മറ്റു ചിലതിൽ ഇത് വലിയ തരത്തിൽ ശക്തി കിട്ടിയാലേ പൊട്ടിത്തെറിക്കുകയുള്ളൂ. ഇത് കൈകാര്യം ചെയ്യുവാൻ വളരെ എളുപ്പമാണ്. ഇത് തീ കിട്ടിയാൽ പൊട്ടിത്തെ റിക്കുകയില്ല. കത്തുകയേ ഉള്ളൂ. ഇത് പൊട്ടിത്തെറിക്കണമെങ്കിൽ വലിയ ഒരു ഡറ്റ നൈറ്റിഗ് പവർ തന്നെ ആവശ്യമാണ്. ഇതിന്റെ ശക്തി ലോ-എക്സ്പ്ലോ സിവിനേക്കാൾ നൂറു മടങ്ങാണ്. പടക്കം പൊട്ടുന്നത് കണ്ട് മറ്റ് ബോംബുകളെ വിലയിരുത്തരുത്. ബോംബു കളുടെ ശക്തികളിൽ നിന്നും എങ്ങനെ രക്ഷനേടാം എന്നതിനെപ്പറ്റി ചിന്തിക്കാം.

	ബോംബുകൾ പൊട്ടുമ്പോൾ അതിന്റെ ശക്തി നാലു ഭാഗത്തും വെളിച്ചം സഞ്ചരിക്കുന്നപോലെയാണ് അനുഭവപ്പെടുക. അതിൽ നിന്നും കൂടുതലായി ഉണ്ടാകുന്നത് ഒരു പ്രഷർ ഇഫക്ടാണ്. ഇത് മൂലം പൊട്ടിയ സ്ഥലത്തെ വായു ശുന്യമാകുന്നു. അത് തള്ളികൊ ണ്ടു പോകുമ്പോഴും തിരിച്ച് വരുമ്പോഴും ഇഫക്ട് ഉണ്ടാകുന്നു. രണ്ടാമതായി വെടിമരുന്നിനോട് ചേർന്ന് ഇരിക്കുന്ന ലോഹം, മണ്ണ്, കല്ല്, മരം മുതലായ സാധനങ്ങളെ കഷ്ണങ്ങളാക്കി നാല് ഭാഗ ത്തേക്കും തെറിപ്പിക്കുന്നു. മൂന്നാമതായി അതിൻ നിന്ന് ഉണ്ടാകുന്ന കഠിനമായ ചൂടുകൊണ്ട് വസ്തുക്കളെ ഉരുക്കിക്കളയുന്നു. കൂടാതെ അതിഭയങ്കരമായ ശബ്ദവും ഫ്ളാഷുകളും ഉണ്ടാകുന്നു. കട്ടികൂ ടിയ പ്രദേശത്ത് നിന്നാൽ ഇങ്ങനെയുള്ള പ്രത്യാഘാതങ്ങളിൽ നിന്നും രക്ഷ നേടാം. ഏതെങ്കിലും വലിയ മരത്തിന്റെ പിന്നിൽ നിന്നോ മതിലുകളുടെ മറവിൽ നിന്നോ അല്ലാതെ ബോംബുകൾ നിർവീര്യമാക്കുന്നത് നേരിട്ട് നോക്കി നില്ക്കരുത്.

	ബോംബ് ഉണ്ടാക്കുന്നവർ അതോടനുബന്ധമായി പല പ്രവൃത്തി കളും ചെയ്യുന്നുണ്ട്. അത് ഉണ്ടാക്കുവാൻ വേണ്ടി സാമ്പത്തികശേഖ രണം നടത്തുക, എവിടെയെങ്കിലും ഒരു സ്ഥലത്ത് വെച്ച് ഉണ്ടാ ക്കുക, ഏതെങ്കിലും സ്ഥലങ്ങളിൽ കൊണ്ടുവെയ്ക്കുവാൻ വേണ്ടി ആളുകളെ തിരഞ്ഞ് പിടിക്കുക, പൊട്ടിക്കുവാൻ വേണ്ട മുന്നൊരു ക്കങ്ങൾ നടത്തുക തുടങ്ങിയവ. ഇതെല്ലാം തന്നെ നമ്മുടെ മുമ്പി ലാകും നടക്കുന്നത്. ആ പ്രവൃത്തികൾ തിരിച്ചറിഞ്ഞ് ബോംബ് ഉ ണ്ടാക്കുന്ന നാശത്തെക്കുറിച്ച് ബോധവൽക്കരണം നടത്തുന്നത് ന മ്മുടെ നാടിന്റെ രക്ഷയ്ക്ക് അത്യാവശ്യമാണ്.

	ശ്രീലങ്കയിൽ ഒരു ബസ് അറുപതിൽ കൂടുതൽ യാത്രക്കാരുമാ യി പോകുകയായിരുന്നു. ഇടയ്ക്കൊരു ബസ്സ്റ്റോപ്പിൽ നിന്നും പ്രായമായ ഒരു സ്ത്രീ ആ ബസിൽ കയറി. ബസ്സിൽ സീറ്റുകൾ ഒന്നും ഒഴിവില്ലാത്തതിനാൽ കരുണ തോന്നിയ ഒരു സഹോദരൻ ആ സ്ത്രീക്ക് വേണ്ടി സീറ്റ് ഒഴിഞ്ഞുകൊടുത്തു. അപ്പോൾ ആ സ്തീ പെട്ടെന്ന് അതിൽ കയറി ഇരിക്കാതെ അവർക്ക് ഒഴിഞ്ഞു കൊടുത്ത സീറ്റ് ഒന്നു പരിശോധിച്ചു. അതിന്റെ അടിയിൽ ശ്രദ്ധ യിൽ പെട്ട ബാഗ് ആരുടെതാണെന്ന് അടുത്തിരിക്കുന്ന വരോട് അന്വേഷിച്ചു. അവർ ആരും അതിന്റെ അവകാശികൾ ആയിരുന്നി ല്ല. ഉടനെ ആ സ്ത്രീ കണ്ടക്ടറെ വിളിച്ച് വിവരം അറിയിച്ചു. കണ്ട ക്ടർ ബസിൽ ഉള്ളവരോടെല്ലാം ആ ബാഗിന്റെ ഉടമസ്ഥതയെപ്പറ്റി അന്വേഷിച്ച് ഉടമസ്ഥർ ഇല്ലെന്നു ബോദ്ധ്യമായപ്പോൾ വളരെപ്പെ ട്ടെന്ന് ബസ്സിൽ നിന്ന് എല്ലാവരേയും ഇറക്കി ദൂരേക്ക് സുരക്ഷിത മായി മാറ്റി നിർത്തിയ ശേഷം പോലീസിൽ വിവരം അറിയിച്ചു. അവ രെ ത്തു നോ ഗ്രേയ്ക്കും ആ ബസ് പൊട്ടിത്തെറിച്ചെങ്കിലും ആർക്കും അപകടമൊന്നും കൂടാതെ രക്ഷപ്പെട്ടു. ആ ബസിൽ കയ റി ഇരുന്നവരിൽ എല്ലാ ജാതിക്കാരും ഭാഷക്കാരും പാർട്ടിക്കാരും ഉണ്ടായിരുന്നു. ഇതൊരു അനുഭവകഥയാണ്.

	ഈ തിരച്ചറിവിന്റെ ഉദാഹരണം ഉൾക്കൊണ്ട് നമ്മൾ ചുറ്റുപാ ടും നടക്കുന്ന പ്രവൃത്തികൾ നിരീക്ഷിക്കുകയും വളരെ കുറച്ച് മാത്ര മുള്ള പൊലീസുകാർ അത് നോക്കട്ടെ എന്ന് കരുതി ഇരിക്കാതെ നാടിന് ആപത്താകുന്ന കാര്യങ്ങൾ തിരിച്ചറിഞ്ഞ് അവരെ സഹാ യിക്കാനുള്ള മനഃസ്ഥിതി ഓരോരുത്തർക്കും ഉണ്ടാകുകയും വേണം.

	ലോകത്തെ ഏറ്റവും വലിയ ഊർജ്ജവിതരണ കമ്പനിയായ ബ്രിട്ടീഷ് പെട്രോളിയം നടത്തിയ പഠനം അനുസരിച്ച് 18 വർഷ ത്തിനുള്ളിൽ അതായത് 2030ൽ തന്നെ ഇന്ത്യ മൂന്നാമത്തെ വലിയ സമ്പന്ന രാജ്യമായി മാറും എന്ന റിപ്പോർട്ടുകൾ ന്യുസ് പേപ്പറുകളിൽ വന്നിരിക്കുകയാണ്. അങ്ങിനെതന്നെയാകുവാൻ രാജ്യത്തിന്റെ അഭിവൃദ്ധിക്ക് മുൻതൂക്കം കൊടുത്തുകൊണ്ട് നല്ല ഭരണകർത്താ ക്കളെ തിരഞ്ഞെടുത്ത് അവരുടെ നല്ല പ്രവർത്തനങ്ങൾക്ക് നമ്മുടെ എല്ലാ പ്രോത്സാഹനങ്ങളും നല്കിയും അവരുടെ തെറ്റുകളെ ചൂണ്ടിക്കാണിച്ചും സമാധാനത്തോടുകൂടിയുള്ള ഒരു ജീവിതം നയി ക്കുകയാണ് വേണ്ടത്.

	ആദ്യം സമാധാനത്തിന്റെ വിത്തുകൾ വിതയ്ക്കേണ്ടത് അവര വരുടെ ജീവിതത്തിൽ തന്നെയാണ്. ഓരോരുത്തരും സ്വന്തം കുടും ബത്തിന്റെ ഭദ്രതയെപ്പറ്റി ചിന്തിക്കുകയും പ്രവൃത്തികളെ നിരീക്ഷി ക്കുകയും ചെയ്യുക. ചെറിയ വീടായാലും വലിയ വീടായാലും അതിന്റെ ഭദ്രത ഉറപ്പ് വരുത്തുക. വേലി നന്നായാലേ വിളകൾ നശി ക്കാതിരിക്കുകയുള്ളൂ. അവരവരുടെ വീടുകൾ ശരിക്ക് അടച്ചുവെ ക്കാതെ വീട്ടിൽ കള്ളൻ കയറി എന്ന് പറഞ്ഞ് നിലവിളിച്ചത് കൊണ്ട് കാര്യമില്ല. വീട്ടിൽ ഓരോരുത്തരുടേയും വരുമാനം, അനധി കൃതപണത്തിന്റെ വരവ് എന്നിവ മനസ്സിലാക്കുക.മക്കൾ കൊണ്ടു വരുന്ന പലഹാരങ്ങളുടെ മധുരം പെട്ടെന്ന് നൂകരാതെ അതിന്റെ ഉറവിടം എവിടെ നിന്ന് ചോദിച്ചറിഞ്ഞതിന് ശേഷം മാത്രം എല്ലാ വരും മധുരം നീണയുക. നാട്ടിൽ പലവിധ ചതിക്കുഴികളും ഉണ്ടെന്ന് ഓർമ്മയുണ്ടായിരിക്കണം. സമാധാനത്തോടെ എങ്ങനെ ജീവിക്ക ണമെന്ന് കാണിച്ചുകൊടുക്കുക. മാത്യഭാഷാസ്നേഹം മക്കൾക്ക് പറഞ്ഞുകൊടുക്കുക. കേൾക്കുന്നത് നല്ലതോ ചീത്തയോ എന്ന് അറി ഞ്ഞതിനുശേഷം മാത്രം മറ്റുള്ളവരിലേയ്ക്കു പകരുക. കുടുംബം സന്തോഷത്തോടും സമാധാനത്തോടും നിന്നാൽ മാത്രമേ നമ്മുടെ നാടും അങ്ങനെയാവുകയുള്ളൂ. താൻമാത്രം വിചാരിച്ചാൽ പോര ല്ലോ, എല്ലാവരും അങ്ങനെ ചിന്തിക്കുകയും പ്രവർത്തിക്കുകയും ചെയ്യട്ടെ എന്ന് പറഞ്ഞ് ഒഴിയുന്നതിനു പകരം നമ്മൾ സമാധാന ത്തിന്റെ പാതയിലെ കണ്ണിയാവുക. നാട്ടിൽ നടക്കുന്ന ചെറിയ ചെറിയ പ്രശ്നങ്ങളിൽ എണ്ണയൊഴിച്ച് കത്തിക്കാതെ അതിനെ വേരോടെ നള്ളിക്കളയുക. ഇങ്ങനെയുള്ള ചെറിയ ചെറിയ കാര്യ ങ്ങളാണ് വലുതായി വലിയ യുദ്ധങ്ങളായി മാറുന്നത് എന്ന് മനസ്സി ലാക്കുക. അങ്ങനെ കൈവിട്ടു പോയാൽപ്പിന്നെ സമാധാനത്തി ലേക്ക് തിരിച്ചുകൊണ്ടുവരുവാൻ വളരെയധികം ബുദ്ധിമുട്ടേണ്ടി വരും. കൂടാതെ ശ്രീലങ്കയ്ക്കു സംഭവിച്ച സ്ഥിതിയിൽ നമ്മുടെ നാട് എത്തിച്ചേരുകയും ചെയ്യും. ശ്രീലങ്ക എന്ന ഒരു ചെറിയ രാജ്യത്ത് സംഭവിച്ചത് ഇത്ര ദയനീയമാണെങ്കിൽ വലിയ രാജ്യമായ ഇന്ത്യ യുടെ സ്ഥിതി എന്തായിരിക്കുമെന്ന് ചിന്തിക്കാവുന്നതല്ലേ ഉള്ളു.

	യുദ്ധത്തിൽ ആരും ജയിക്കുന്നില്ല. എല്ലാവർക്കും നഷ്ടം തന്നെയാണ് സംഭവിക്കുന്നത് എന്ന് യുദ്ധത്തെപ്പറ്റിയുള്ള പുരാണകഥകൾ വായിച്ചാൽ തന്നെ വ്യക്തമാകും. യുദ്ധത്തിന് വേണ്ടി ചെലവ

	ഴിക്കുനത് ഒരു വലിയ സംഖ്യതന്നയാണ്. പൊട്ടിക്കുന്ന ഓരോബോംബുകൾക്കും, ബോംബുകൾ ഉണ്ടാക്കുന്നതിനും, വാങ്ങു ന്നതിനും വലിയ വിലകൊടുക്കേണ്ടിവരുന്നു. ആ പണം നമ്മുടെ നാടിന്റേയും കുട്ടികളുടേയും അഭിവൃദ്ധിക്ക് വേണ്ടി ചെലവഴിക്കേ ണ്ടതാണെന്ന് തിരിച്ചറിയുകയും സ്വയം നശിപ്പിക്കുന്ന രീതിയിലുള്ള പ്രവർത്തനങ്ങൾക്ക് അടിമപ്പെടാതെ ചെറിയ ഒരു സമാധാനം എന്ന ആശയത്തോട് സഹകരിച്ച് വലിയ ആപത്തില്ലാതാക്കുകയല്ലേ നല്ലത്? അതെ അതാണ് നാം ചെയ്യേണ്ടത്. ഇനി ഇങ്ങനെയുള്ള നാശനഷ്ടങ്ങൾ ഒരു രാജ്യത്തും സംഭവിക്കരുതേ എന്ന ശ്രീലങ്ക യിൽ ഉള്ള ജനങ്ങളുടെ പ്രാർത്ഥന നമുക്കുള്ള മുന്നറിയിപ്പാണ്.

	ഇങ്ങനെയുള്ള ചിന്തകൾ കൊണ്ടാണ് ജീവിതം പണയം വച്ചും ബോംബു നിർവീര്യസംഘങ്ങൾ ഈ പ്രവൃത്തിയിൽ മുഴുകുന്നത്. ഒരു ബോംബ് നിർവീര്യമാക്കുമ്പോൾ ഒരു കുടുംബത്തെ രക്ഷി ക്കുവാൻ പറ്റിയ സന്തോഷം ഉൾക്കൊണ്ട് ജോലി ചെയ്യുന്ന പതി നായിരക്കണക്കിന് ഡി-മൈനർമാരുടെ ആയുസ്സിന് വേണ്ടി ഓരോ രുത്തരും പ്രാർത്ഥിക്കുക. ഈ പ്രവർത്തനങ്ങളിൽ സഹകരിക്കുന്ന എല്ലാവർക്കും സമാധാനം നിലനിർത്താനുള്ള കഴിവുകൾ ദൈവം കൊടുക്കട്ടെ.

	മാർഗ്ഗരേഖകൾ

	ഇത് ഒരു ഔദ്യോഗികരേഖയല്ല. സാധാരണക്കാർക്ക് ഈ പ്ര വർത്തനങ്ങളെപ്പറ്റി ഒരു ധാരണയുണ്ടാകുവാൻ വേണ്ടി മാത്ര മുള്ളതാണ് സ്ഫോടകവസ്തുക്കളുടേയും ബോംബുകളുടെയും പ്രവർത്തനവും, അതിൽനിന്ന് രക്ഷപ്പെടാനും ബോംബുകൾ നിർവീര്യ മാക്കുന്ന സംഘങ്ങളെയും പോലീസിനേയും സഹായിക്കാനുമുള്ള സാമാന്യമായ അറിവ് സാധാരണക്കാർക്കും ഉണ്ടാകണം. മാത്രമല്ല ഇങ്ങനെയുള്ള പ്രവൃത്തിയിൽ ഏർപ്പെടുന്നവർ അപ്പോഴത്തെ മാനസ്സികാവസ്ഥയിൽ മറന്നു പോകുന്ന പലകാര്യങ്ങളും ഓർമ്മി ച്ചെടുക്കാനും ഈ മാർഗ്ഗരേഖ സഹായകമാകും.

	ലക്ഷക്കണക്കിന് ബോംബുകൾ ഒരു ജീവഹാനിയും കൂടാതെ തികച്ചും സുരക്ഷിതമായി എങ്ങനെ നിർവീര്യമാക്കാൻ കഴിഞ്ഞു എന്ന റിയുന്നത് ഇനിയും ഇങ്ങനെയുള്ള സേവനത്തിനു ഇറങ്ങിപ്പുറപ്പെടുന്ന ഓരോരുത്തർക്കും ഉപകാരപ്പെടും. വിജയകരമായി ലക്ഷ്യം കൈ വരിക്കാൻ ഞങ്ങളെ സഹായിച്ച ഘടകങ്ങൾ ഓരോന്നും കൃത്യമായി അക്കമിട്ടു ചുരുക്കിപ്പറയാം.

	1. ഈ പ്രവർത്തനം നടത്തുന്ന ഓരോരുത്തരുടേയും യോഗ്യത ഉറപ്പു വരുത്തുകയും നല്ല പരിശീലനം കൊടുക്കുകയും ചെയ്തു. കൂടാതെ പ്രവർത്തനം ശരിയായി നടക്കുന്നുണ്ടോ എന്ന് ടീം ലീഡർ മാരും പുറത്തുനിന്നും ബന്ധപ്പെട്ട ഓഫീസർമാരും നിരന്തരം നിരീക്ഷിച്ചു.

	2. ഈ കൃത്യം നിർവഹിക്കുമ്പോൾ എല്ലാവരും സുരക്ഷാകവച ങ്ങൾ ധരിച്ചിട്ടുണ്ടോ എന്ന് പരസ്പരം പരിശോധിച്ച് ഉറപ്പുവരുത്തി. കവചങ്ങൾ ധരിക്കാത്തവരെ ആ സ്ഥലത്തു നിന്ന് മാറ്റി നിർത്തുകയും ചെയ്തു.

	3. സുരക്ഷിതത്വം ഒരു കൂട്ടായപ്രവർത്തനം ആണെന്നും അവിടെ സ്ഥാനം ഉയർന്നവരെന്നോ താഴെയുള്ളവരെന്നോ ഉള്ള വ്യത്യാസം ഇല്ലെന്നുമുള്ള ബോധം എല്ലാവരിലും ഉണ്ടായിരുന്നു.

	4. ഈ പ്രവർത്തിയിൽ ഏർപ്പെട്ടിരിക്കുന്ന ഞങ്ങളെ മറ്റൊരാൾ സുരക്ഷിതസ്ഥാനത്തിരുന്നു ശ്രദ്ധിക്കുകയും എന്തെങ്കിലും അപാക തകൾ കണ്ടാൽ സൗമ്യമായി അത് തിരുത്തിക്കൊടുക്കുകയും ചെയ്യുമായിരുന്നു. മാത്രമല്ല ഓരോ പതിനഞ്ചു മിനിട്ട് കഴിയുമ്പോഴും പ്രവർത്തകർ മാറിക്കൊണ്ടുമിരുന്നു.

	5. സ്ഥാനവ്യത്യാസമില്ലാതെ എല്ലാവരും കല്പനകൾ സ്വീകരി ക്കുകയും അതിനനുസരിച്ച് പെരുമാറുകയും ചെയ്തിരുന്നു. ആരും ആരെയും ശകാരിച്ചിരുന്നില്ല. ഉണ്ടാകുന്ന തെറ്റുകൾ വ്യക്തിപരമല്ല വ്യവസ്ഥയുടെ കുഴപ്പം കൊണ്ടാണെന്ന് മനസ്സിലാക്കി അതിനു ആവശ്യമായ മാറ്റം വരുത്തുകയും ചെയ്യുമായിരുന്നു.

	6 എപ്പോഴും ഉപകരണങ്ങളുടെ കാര്യക്ഷമതയും പ്രവർത്തന രീതികളും ശരിയാണെന്ന് എല്ലാവരും ഉറപ്പു വരുത്തി. എല്ലാ ദിവസവും ജോലി ഉണ്ടെങ്കിലും ഇല്ലെങ്കിലും ഉപകരണപരിശോധനാ റിപ്പോർട്ട് മുതിർന്ന ഓഫീസറെ അറിയിച്ചിരുന്നു.

	7. ജോലി സ്ഥലത്ത് ശുദ്ധജലം ലഭ്യമാക്കിയിരുന്നു.

	8. ചെയ്യുന്ന പ്രവൃത്തിയിൽ എല്ലാവരും സംതൃപ്തരായിരുന്നു. ഓരോ കാര്യവും വിശദമായി മനസ്സിലാക്കുകയും ശേഖരിച്ച വിവര ങ്ങൾ ശരിയാണെന്ന് ഉറപ്പുവരുത്തുകയും അറിയാത്ത കാര്യങ്ങൾ അറിയില്ലെന്ന് തന്നെ തുറന്നു പറഞ്ഞ് അറിയുന്നവരോട് ചർച്ചചെയ്തത് പ്രവർത്തിക്കാൻ എല്ലാവരും തയ്യാറുമായിരുന്നു.

	9, പ്രവൃത്തികൾ ചെയ്യുന്നതിന് മുമ്പ് ചെയ്യാൻ പോകുന്നകാര്യ ങ്ങൾ മറ്റുള്ളവരുമായി പങ്കുവെച്ച് എല്ലാവരുടേയും പൂർണ്ണസമ്മത ത്തോടെയാണ് ചെയ്തിരുന്നത്.

	10, ആപത്ത് സ്ഥലങ്ങൾ വൃത്തിയാക്കിയാൽ അത് വ്യക്തമായി അടയാളപ്പെടുത്തിയിരുന്നു.

	11. കൃത്യമായ റിപ്പോർട്ടുകൾ മേലധികാരികൾക്ക് നല്കിയിരുന്നു.

	12. ജോലി ചെയ്യുവാൻ പോകുന്നവരുടെ മാനസികാവസ്ഥ ശരി ക്കും മനസ്സിലാക്കി, ആരോഗ്യപരമോ മാനസികമോ ആയ എന്തെ ങ്കിലും പ്രശ്നമുണ്ടെങ്കിൽ അവരെ ജോലിയിൽ നിന്നും ഒഴിവാക്കി യിരുന്നു.

	13. ഇങ്ങനെയുള്ള കൃത്യം നിർവഹിക്കുമ്പോൾ, കിട്ടുന്ന നാടൻ ബോംബുകളിൽ ഒരു പരീക്ഷണവും നടത്താൻ തുനിഞ്ഞിരുന്നില്ല. കാരണം ഉണ്ടാക്കിയിട്ടുള്ളവർക്ക് മാത്രം കൈകാര്യം ചെയ്യാവു ന്നവിധത്തിലായിരിക്കും അത് സംവിധാനം ചെയ്തിട്ടുണ്ടാകുക എന്ന് അറിഞ്ഞുകൊണ്ട് അത് തുറന്നു പരീക്ഷണംനടത്തുന്നത് വിഡ്ഢി ത്തമാണല്ലോ.

	14. സുരക്ഷിതത്വം ഉറപ്പുവരുത്താനുള്ള വ്യക്തമായ പുതിയ പ്രവർത്തന രീതികളും നിർദ്ദേശങ്ങളും നല്കുന്നവർക്ക് പാരി തോഷികങ്ങളും അംഗീകാരങ്ങളും നല്കിയിരുന്നു.

	15. ഏതെങ്കിലും ഒരു വസ്തു ബോംബാണോ എന്ന് സംശയം തോന്നിയാൽ അതിൽ നിന്നും പുകയോ ശബ്ദമോ അസാധാരണമായ ചലനമോ ചുറ്റുപാടും എന്തെങ്കിലും അടയാളങ്ങളോ ഉണ്ടോ എന്ന് കൃത്യമായി നിരീക്ഷിച്ചിരുന്നു.

	16, സംശയകരമായ വസ്തുക്കളെ കൈകൊണ്ട് സ്പർശിച്ചിരു ന്നില്ല. എപ്പോഴും സംഘത്തിലെ എല്ലാവരുടെയും ശരീരം സുരക്ഷിത മെന്നുറപ്പു വരുത്തിയതിനു ശേഷമേ പ്രവൃത്തികൾ ചെയ്തിരുന്നുള്ളൂ.

	17 ഓരോ അടി മുന്നോട്ടുവെയ്ക്കുമ്പോഴും വളരെ ശ്രദ്ധിക്കേ ണ്ടതിനാൽ ചെയ്യുന്നപ്രവൃത്തിയിൽ ശ്രദ്ധഉറപ്പിക്കുന്നതിനുള്ള യോഗാ പരിശീലനം പതിവായി നല്കിയിരുന്നു.

	18. അപകടങ്ങൾ മുന്നില് കണ്ടാൽ അതിൽ നിന്നും ഒഴിഞ്ഞു മാറുന്നതിനും അപകടത്തിൽപ്പെട്ടാൽ ചെയ്യേണ്ട പ്രഥമശുശൂഷകൾ എന്തെന്നും പ്രത്യേക പരിശീലനം നല്കി എല്ലാവരെയും അതിനു പ്രാപ്തരാക്കിയിരുന്നു.

	19, സംശയകരമായ ഒരു വസ്തുവും സ്റ്റോർറൂമിലോ കെട്ടിടത്തിനു ള്ളിലോ സൂക്ഷിച്ചിരുന്നില്ല. തുറന്നസ്ഥലത്ത് കുഴികൾ നിർമ്മിച്ച റിമോട്ട സംവിധാനത്തിൽ വസ്തുക്കൾ കുഴിയിൽ വെച്ച് അപകടം എന്ന് അടയാളപ്പെടുത്തുകയാണ് ചെയ്തിരുന്നത്.

	20. ബോംബുകൾ ഇരിക്കുന്ന സ്ഥലത്ത് നിന്ന് പൊട്ടിയാലും ഒരു നാശനഷ്ടവും ഉണ്ടാകില്ല എങ്കിൽ അത് കയറുകൾ ഉപയോഗിച്ച് മണൽ ചാക്കുകൾ വെച്ച് നിർവീര്യമാക്കുകയാണ് ചെയ്യുക. ഒരു കാരണവ ശാലും അതിൽ തൊടാനോ തുറക്കാനോ ശ്രമിക്കാറില്ല.

	പ്രത്യേക ശ്രദ്ധയ്ക്ക്

	ബഹുമാനം. എല്ലാ ആളുകളോടും കിട്ടുന്ന ജോലിയോടും ഉപകരണങ്ങളോടും ബഹുമാനം വേണം. എങ്കിൽ മാത്രമേ നമ്മൾ അംഗീകരിക്കപ്പെടുകയുള്ളൂ.

	ക്ഷമഃ എന്ത്ചെയ്യാൻ തുടങ്ങുന്നതിനു മുമ്പും ആലോചിക്കുക. ചെയ്യാൻ പോകുന്ന ജോലിയെ വിലയിരുത്തുക. അല്ലെങ്കിൽ അപകടം സംഭവിക്കാം.

	ആത്മവിശ്വാസം. ഏത് ജോലിക്കും ആത്മവിശ്വാസം ആവശ്യ മാണ്. ഇത് അറിവിലൂടെ മാത്രമേ സാദ്ധ്യമാവുകയുള്ളൂ. ചെയ്യുന്ന ജോലിയിൽ ആത്മവിശ്വാസം ഉണ്ടാവണം. ആത്മവിശ്വാസത്തോടു കൂടി മാത്രം ഓരോ ജോലിയും ചെയ്യുക.

	ആരോഗ്യം : മനസ്സിനും ശരീരത്തിനും നല്ല ആരോഗ്യമുണ്ടെങ്കിലേ ചെയ്യുന്ന ജോലിക്ക് ശക്തികിട്ടുകയുള്ളൂ. മനസ്സാണ് ശരീരത്തിന് ശക്തി നൽകുന്നത്. ആ ശക്തിബുദ്ധിപരമായി ഉപയോഗിക്കുക. മനസ്സിന് സമ്മർദ്ദം കൊടുക്കാതെ എപ്പോഴും ശാന്തമായിരിക്കുക. മനസ്സിന് സമ്മർദ്ദം കൊടുക്കാതെ ശാന്തമായി രക്ഷാപ്രവർത്തനം നടത്തുക. ഉദാഹരണത്തിന് ഒരാൾ അബദ്ധത്തിൽ വെള്ളത്തിൽ വീണാൽ അയാളെ രക്ഷപ്പെടുത്തുന്നതിനു വേണ്ടി എടുത്തു ചാടാതെ ഒരു മിനിറ്റ് ചിന്തിച്ച് അപകടം മനസ്സിലാക്കി പെട്ടെന്ന് ബലമുള്ള കയർ സംഘടിപ്പിച്ച് അപകടത്തിൽ പെട്ട ആൾക്ക് ഇട്ടുകൊടുത്തോ അല്ലെ ങ്കിൽ രക്ഷിക്കാൻ പോകുന്ന വ്യക്തി കയർ സ്വന്തം വയറിൽ കെട്ടി മറ്റുള്ളവരുടെ സഹായം ഉറപ്പു വരുത്തിയോ മാത്രം രക്ഷാപ്രവർത്തനം നടത്തുക. പെട്ടെന്ന് കയർ കിട്ടിയില്ലെങ്കിൽ അടുത്തു നിൽക്കുന്നവ രുടെ മുണ്ടോ സാരിയോ അഴിച്ചു വാങ്ങി അത് കയറിനു പകരം ഉപയോഗിക്കുക.

	സന്തോഷം ചെയ്യുന്ന ജോലിയിൽ നിന്ന് കിട്ടുന്ന സന്തോഷം മുന്നിൽ കാണുക. ആ ലക്ഷ്യബോധത്തോടെ, കിട്ടുന്ന ജോലി പൂർത്തിയാക്കി ആനന്ദം അനുഭവിക്കുക.

	ഈ പ്രവൃത്തിയിൽ ആദ്യം ഉറപ്പു വരുത്തേണ്ടത് അവനവന്റെ സുരക്ഷ തന്നെയാണ്. അപ്പോൾ കൂടെയുള്ളവർ, വീട്, നാട് രാജ്യം, ലോകം എല്ലാം സുരക്ഷിതമാകും, സുരക്ഷിതമാക്കാം എന്ന ബോധം മനസ്സിൽ ഉണ്ടാകും. നമ്മളെ കാത്തിരിക്കുന്നവർ ഉണ്ട് എന്ന ചിന്ത, സമചിത്തതയോടെ കാര്യങ്ങൾ നോക്കിക്കണ്ട് കൂട്ടായിപ്രവർത്തിച്ച ഒരപകടത്തിലും പെടാതെ ലക്ഷ്യത്തിലെത്താൻ ഓരോരുത്തരെയും സഹായിക്കും.

	കുഴിബോംബുകളും നാടൻബോംബുകളും എന്നല്ല മനുഷ്യനെ ഉപ്രദവിക്കാൻ ലക്ഷ്യമിട്ടുള്ള ഏതു സ്ഫോടക വസ്തുക്കളും ഉണ്ടാക്കുന്നതും ഉപയോഗിക്കുന്നതും തടയുവാനുള്ള അന്താരാഷ്ട്ര സംഘടനകളുടെ പ്രവർത്തനങ്ങളിൽ രാജ്യത്തിനും അയൽരാജ്യ ങ്ങൾക്കുമൊപ്പം നമ്മൾ ഒാരോരുത്തരും പങ്കാളികൾ ആകുക. ബോംബ് ടെക്നീഷന്മാർ ഇന്റർനാഷണൽ എക്സ്പ്ലോസീവ് സ്റ്റാൻ ഡേർഡ് നിയമങ്ങൾ മനസ്സിലാക്കി പ്രവർത്തിക്കേണ്ടതും ഇന്നിന്റെ ഒഴിവാക്കാനാകാത്ത ആവശ്യമാണ്.

	(ട്രെയിനിംഗ് & ഓപ്പറേഷൻ സംബന്ധമായ മാർഗ്ഗരേഖയും അനു ബന്ധകാര്യങ്ങളും ആവശ്യമുണ്ടെങ്കിൽ ബന്ധപ്പെടുക.)

	ഉപസംഹാരം

	ഒരു പട്ടാളക്കാരന്റെ കടമ തോക്ക് ഉപയോഗിച്ച് ശത്രുക്കളോട് യുദ്ധം ചെയ്യുക എന്നത് മാത്രമല്ല. യുദ്ധം ഇല്ലാതാക്കുക എന്നതും അവന്റെ കടമയാണ്. കൊന്നും കൊല്ലപ്പെട്ടും ജയിക്കാൻ ശ്രമിക്കുന്നത് മറ്റൊരു മനുഷ്യജീവിയെതന്നെയാണ്. ആരാണ് നമ്മുടെ യഥാർത്ഥ ശ്രതു...? ജാതി, മതം, വർഗ്ഗം, വർണ്ണം, ഭാഷ തുടങ്ങിയകാര്യങ്ങളിൽ നമ്മുടെ ഉള്ളിൽ പിടിമുറുക്കിയിട്ടുള്ള സ്വാർത്ഥതയാണ് നമ്മുടെ ശത്രു. ആ ശത്രുവിനെ കീഴടക്കിയാൽ സന്തോഷവും സമാധാനവുമുള്ള സമത്വസുന്ദരമായ ഒരു ലോകമാണ് നമുക്കും വരുംതലമുറയ്ക്കും വേണ്ടി കാത്ത് സൂക്ഷിക്കുവാൻ കഴിയുക.

	ദൂരവും സമയവും നമ്മുടെ കൈവെള്ളയിൽ ഒതുങ്ങിക്കഴിഞ്ഞ ഈ ഇന്റർനെറ്റ് യുഗത്തിൽ നമുക്ക് ഒരു ഇന്നർനെറ്റ് കൂടി വളർത്താൻ ശ്രമിക്കാം.

	പട്ടാളക്കുപ്പായം അണിഞ്ഞ വർ മാത്രമല്ല പട്ടാളക്കാർ. രാജ്യ നന്മക്കു വേണ്ടി ഒരുമിച്ചു നിന്ന് പോരാടുന്ന നമ്മൾ ഓരോരുത്തരും

	പട്ടാളക്കാരാണ്. നമ്മുടെ കടമ മറക്കാതെ നമുക്കൊന്നായി ചുവടു വെയ്ക്കാം.

	ജയ് ജവാൻ.... ജയ ഭാരത്

